
ᓄᓇᕕᒻᒥ ᐃᓗᓯᓕᕆᓂᕐᒧᑦ  ᑲᑎᒪᔩᑦ

ᓄᓇᕕᒻᒥᐅᓂᒃ ᐃᓕᑦᓯᒋᐊᖃᕐᑐᕆᑦᓯᔪᖓ ᓱᓕᔪᓪᓚᕆᒋᔭᖏᓐᓂᒃ ᖃᓄᖅ ᓱᐴᕈᓯᔭᕐᓂᒃ ᐃᓗᓯᑦᑎᓄᑦ 
ᐱᐅᖕᖏᓚᕆᒋᐊᖓ ᐊᓪᓛᑦ ᓱᕐᕃᓂᕐᓗᓂᖃᑦᓭᓇᕐᓗᓂ ᐃᓄᓕᒫᓂᓪᓗ.  ᐃᓕᑦᓯᒋᐊᖃᓪᓚᕆᑦᑐᒍᑦ ᖃᓄᖅ ᓱᐴᕈᓯᔭᕐᓂᖅ 
ᐃᓗᓯᑦᑎᓂᒃ ᓱᕐᕃᓂᕐᓗᓂᖃᓲᖑᒻᒪᖔᑦ; ᖃᓄᐃᑦᑐᑐᐃᓐᓇᐃᑦ ᖃᓂᒪᓰᑦ, ᐋᕐᕿᑕᐅᕐᑲᔭᖏᑐᒥᓪᓗ ᐋᓐᓂᐊᒥᒃ - 
ᐱᔭᐅᑦᑕᐃᓕᓂᖃᕐᒥᔫᒐᓗᐊᖅ - ᑐᖁᓚᕿᒍᑎᐅᓲᖅ ᐊᓪᓛᑦ-  ᑐᐹᑭ ᐃᓗᓕᕐᑕᓕᒃ ᓂᑯᑏᓐᒥᒃ ᐅᐃᕆᒪᓕᕐᑎᓯᓲᒥᒃ 
ᓄᕐᖃᖃᔦᕐᑎᓯᑦᓱᓂ, ᑕᒪᓐᓇᓗ ᑐᑭᓯᒪᔭᐅᑦᓯᐊᒋᐊᓕᒃ, ᐅᐃᕆᒪᔭᐅᓕᕋᒥᒃ ᓄᕐᖃᖃᔦᓕᕐᓇᒪᑦ.

ᑐᑭᓯᓴᓪᓚᕆᒋᐊᖃᓚᕿᔭᕗᑦ ᖃᓄᖅ ᓱᐴᓯᔭᕐᓂᖅ ᐅᕙᑦᑎᓂᒃ ᓱᕐᕃᓂᕐᓗᓂᖃᓲᖑᒻᒪᖔᑦ. ᑖᓐᓇ ᒪᑉᐱᑐᒐᓕᐊᕆᔭᐅᒪᔪᖅ 
ᑕᒪᑐᒥᖓᓕᒫᑦᓯᐊ  ᐅᖄᑦᓱᓂ.

ᓄᓇᕕᒻᒥᐅᑦ ᖃᐅᔨᓴᕐᕕᐅᓯᖃᑦᑕᓯᒪᓕᕐᒪᑕ ᐊᕐᕌᒍᓂᑦ ᐊᒥᓱᓂ: ᖃᐅᔨᓴᕐᕕᐅᒌᕋᒥᒃ ᖃᐅᔨᓴᕐᕕᐅᓯᒌᕐᐸᒥᑦᓱᑎᒃ, 
ᐊᓯᑦᔨᓯᐊᓚᐅᕐᓯᒪᒐᓂᓪᓗ ᑕᐃᒪᖕᖓᑦ. 80%ᒦᖏᓐᓇᓲᖑᑦᓱᓂᓗ ᐃᓄᒻᒪᕆᑦᑕᖏᑦ ᐃᓄᑐᐃᓐᓀᑦ ᓄᓇᕕᒻᒥ ᓱᐴᕈᓯᔭᓲᑦ. 
ᑕᒪᓐᓇ ᐅᓄᕐᑐᒪᕆᐊᓗᒃ. ᐅᖃᕐᐳᖓ ᐃᒫᒃ; ᖃᐅᔨᓴᕐᕕᖃᕐᓂᐊᕈᓐᓀᓗᑕ; ᐱᓂᐊᕐᓂᖃᒋᐊᖔᕐᓗᑕ!

ᓂᕆᐅᕐᐳᖓ ᑖᓪᓇ ᐃᑲᔪᕐᓯᒍᑎᑦᓴᓕᐊᖅ ᐃᑲᔪᕐᓯᓂᐊᕐᓗᓂ ᐃᓱᒪᒍᓯᒋᓲᕐᓂᐅᕕᑦ ᐊᑦᓯᔩᒋᐊᕐᓂᑯᑦ ᓱᒧᑦ 
ᑐᐹᑭᑐᕐᑎᐅᕙᒻᒪᖔᕐᐱᑦ ᓄᕐᖃᑎᑦᓯᓚᕿᒍᑎᒋᓗᒍ ᐊᓪᓛᑦ. ᐅᕝᕙᓘᓐᓃᑦ ᓱᐳᕉᓯᔭᕐᑎᐅᖏᒃᑯᕕᑦ, ᐃᑲᔪᕐᓯᓚᕿᒍᑎᒋᓗᒍ 
ᐊᓯᑎᓐᓂ ᓄᕐᖃᕈᒪᔪᓂᑦ ᓱᐳᕈᓯᔭᕐᑎᐅᓂᕐᒥᒃ.

ᓂᕈᐊᒋᐊᖃᕐᓂᕈᒪᐊᑕᐅᓯᕐᑕᖓᓂᒃ ᐊᕕᑦᑐᒪᔪᐃᑦ ᑕᒃᑯᑎᒎᓇ ᒪᑉᐱᑐᒐᐅᔫᑉ, ᓂᕈᐊᒐᔭᖕᖑᐊᑐᖓᑦ ᐊᕕᑦᑐᒪᔪᖅ 
10 ᑐᑭᓯᓇᕐᑐᑕᓕᒃ ᖃᓄᖅ ᓱᐴᕈᓯᔭᕐᓂᖅ ᓱᕐᕃᓂᕐᓗᓂᖃᓲᖑᒋᐊᖓᓂᒃ ᐱᐊᕋᑦᓴᕆᔭᐅᔭᒥᒃ  ᓲᕐᓗ ᓇᑦᔨᔭᐅᔪᒥᓱᓂ. 
ᐱᐊᕋᑦᓴᓕᒃ ᐊᕐᓇᒃ ᓱᐴᕈᓯᔭᓲᖅ ᓱᕐᕃᓂᕐᓗᖃᕐᐸᑐᖅ ᐱᐊᕋᑦᓵᐱᒥᓂᒃ. ᐃᓅᓕᑲᐱᓚᕿᒍᓂᓐᓇᑐᑦ ᐅᕿᓗᐊᕐᑐᐊᐱᐅᓪᓗᓂ 
ᐋᓐᓂᐊᑲᑦᑕᓚᕿᐊᐱᑦᓴᓂᐊᓕᕐᒪᑦ ᒋᐊᑐᒐᔭᕋᓂ: ᓯᐅᓯᕆᓃᑦ, ᐃᑦᔭᖑᓃᑦ, ᓄᕕᒃᓱᒥᒍᑦ ᐳᓪᓕᓃᑦ, ᐋᓐᓂᐊᕕᒻᒥᒋᐊᖃᖃᑦᑕᓃᑦ, 
ᐊᑯᓂᕆᔪᒥᒃ ᐋᓐᓂᐊᖃᕐᓃᑦ, ᐊᒻᒪᓗ ᑐᐹᑭᒨᖓᔪᐃᑦ ᐱᓀᓕᑦᓯᒪᓃᑦ ᐃᓗᓯᓕᕆᓃᓪᓗ ᐅᕕᒐᕐᑐᐊᐱᐅᖏᓐᓈᓱᑎᒃ. ᐊᓈᓇᖓᑦ 
ᓱᐴᕈᓯᔭᕐᐸᓂᕐᒪᑦ ᐱᐊᕋᑦᓴᖃᕐᓱᓂ ᓱᓕ.

ᐊᓯᑦᔩᒍᓐᓇᓂᕈᒪ  ᐅᓇᒻᒥᓇᖕᖏᑐᐊᓂᑦ, ᓄᓇᕕᒻᒥᐅᓂᒃ ᓱᐴᓯᔭᕐᑎᐅᒍᓐᓀᑎᑦᓯᕋᔭᕐᐳᖓ ᓯᕗᓪᓕᕕᓂ ᕗᓐᓂᒃ 
ᒪᓕᓪᓗᑎᒃ.: ᖃᓄᐃᖕᖏᓯᐊᕐᓂᓴᐅᓕᕐᓗᑎᒃ ᑐᐹᑭᒨᖓᔪᓄᑦ ᐋᓐᓂᐊᑖᕐᑕᐸᓐᓂᐊᕈᓐᓀᑐᓂᑦ. ᐱᐊᕋᓕᒫᓪᓗ 
ᖃᓄᐃᑦᔪᑎᖃᕐᐸᕈᓐᓀᓕᕋᔭᕐᓱᑎᒃ, ᐃᓚᐅᑎᓪᓗᒍ ᓱᐴᕈᓯᔭᕐᓂᐅᑉ ᐳᔪᖓᓅᖓᔪᐃᑦ ᐊᓂᕐᕋᐅᔪᓂᒃ ᓄᓇᒃᑰᔫᒋᔭᐅᔪᓂᑦ 
ᐊᒪᐅᑎᓂᓗ.

ᐅᕙᖓᓕ ᓱᐴᕈᓯᔭᕐᑎᐅᖃᑦᑕᓯᒪᒋᕗᖓ ᐊᒥᓱᓂᑦ ᐊᕐᕌᒍᔪᓂᑦ. ᓱᐴᕈᓯᔭᕐᐸᓱᖓ ᐊᕐᕌᒍᓂ ᐃᒻᒪᖄ 
ᑕᓪᓕᒪᓂᑦ, ᓄᕐᖃᑫᓐᓇᓂᐊᓕᕐᒥᒐᒪᐊᕐᕌᒎᓂ ᒪᕐᕉᓂ ᐱᖓᓱᓂᓘᓐᓃᑦ, ᓱᐴᕈᓯᔭᒋᐊᓪᓚᓯᓂᐊᓕᕐᒥᒐᒪ. 
ᐅᑎᕐᑕᕕᒋᑦᓱᒍ. ᓄᕐᖃᓚᕆᑦᓴᕋᑖᓗᑦᓯᒪᓕᕐᑐᖓᑦᐊᕐᕌᒍᓂ ᖁᓕᐅᓕᕐᑐᓂ. ᐃᓕᑦᓯᓴᓚᐅᕈᕕᑦ ᑐᑭᓯᑦᔫᒥᓚᕿᓗᑎᓗ 
ᒪᑉᐱᑐᒐᕐᓃᑐᓂᑦᓄᕐᖃᕈᒪᓚᕿᓗᑎᑦ —  ᑕᒪᑐᒪᓂᑦᓴᕋᑖᓘᕈᑎᒋᓗᒍ

ᐊᓂᒍᐃᑦᓴᓚᐅᕈᕕᑦ!

ᕕᓂ ᑯᔩ

ᖃᓄᐃᖕᖏᓯᐊᒐᓱᐊᕐᓂᓅᖓᔪᓂᒃᖁᕝᕙᕆᐊᕆᔨᒃ, ᓱᐴᕈᓯᔭᕐᓂᒥᒃ ᐅᖒᕆᒐᓱᐊᕐᓂᓅᖓᔪᓂᑦ ᓄᕐᖃᒐᓱᐊᕐᓂᒨᖓᔪᓂᓗ.
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᖏᑦ

ᐅᖃᐅᓯᖏᑦ ᕕᑭ ᑯᔩ

ᖃᓄᖅ ᓱᐴᓯᔭᕐᓂᖅ ᐅᕙᑦᑎᓂᒃ ᓱᕐᕃᓂᕐᓗᓂᖃᓲᖑᒻᒪᖔᑦ

ᑌᒪᓖ ᖃᖓ ᑕᒪᓐᓇ ᐊᔨᑦᔨᓂᕐᖃ?
ᓱᐴᕈᔭᕐᑎᐅᓂᖕᖏᑦᑐᓯᐊᕕᓂᐅᑦᓱᑎᒃ ᐃᓅᖃᑎᒌᑦᓱᑎᒃ ᖃᖓ ᓱᐴᕈᓯᔭᕐᑎᖑᕐᓂᖃᑦ 
ᐅᓪᓗᒥᐅᓕᕐᑐᒧᑦ ᓱᐴᕈᓯᔭᕐᑎᖑᕐᓯᒪᔪᐹᓘᓕᕐᒪᑕ? 

1. ᓱᐴᕈᓯᔭᕐᓂᖅ ᐃᓄᑐᐃᓐᓇᐅᓱᑕ 
ᐃᓕᕐᖁᓯᕆᓯᒪᑦᔭᖏᑦᑕᕗᑦ 

ᓇᑉᐱᒍᓐᓇᑌᑦ ᑕᒻᒪᑕᐅᒪᔪᖅ ᑕᓐᓇ ᐊᑦᔨᖑᐊᖅ ᑕᑯᓐᓇᓱᒍ?

ᖃᓪᓗᓈᑦ (ᑕᕆᐅᔪᐊᑉ ᐊᑭᐊᓂ ᐱᓯᒪᔪᑦ) - ᑕᐅᕐᓰᔩᑦ, ᕿᓚᓗᒐᕐᓂᐊᑏᑦ ᐅᑉᐱᓂᓕᕆᔩᓪᓗ - ᐅᑭᐅᕐᑕᑐᒨᔭᓕᕐᒪᑕ, 
ᑐᐹᑭᒃᑭᓱᑎᒃ (ᐃᒥᐊᓗᒃᑭᓱᑎᓗ, ᐱᑕᑦᓴᑭᕐᓱᑎᒃ, ᑳᐱᒃᑭᓱᑎᒃ ᑭᖑᓂᖓᓂᓗ ᐊᖓᔮᓐᓇᑐᒃᑭᓱᑎᒃ).

ᓱᕗᓪᓕᒥ, ᐊᖑᑎᖏᑦ ᓱᐳᕈᓯᔭᕐᑐᑦ, 
ᐱᓪᓗᐊᕌᓗᑉᐸᒐᑎᓗ ᑐᐹᑭ 
ᐊᑐᐃᓐᓇᐅᒪᓚᐅᑦᔭᖏᒻᒪᑦ.  ᐃᓄᐃᑦ 
ᐅᖓᓯᑦᑐᑲᓪᓚᒨᒋᐊᖃᕐᐸᓚᐅᕐᒪᑕ, ᑲᐅᕐᓰᕕᓐᓄᑦ 
ᑐᐹᑭᑖᒋᐊᕐᑐᓱᑎᒃ.  ᑭᖑᓂᖓᓂ, ᐃᒻᒪᖄ 
1940ᓂᑦ, ᐊᒥᓱᖕᖑᐸᓪᓕᐊᓕᕐᓂᖁᑦ 
ᓱᐳᕈᓯᔭᕐᑎᖑᕐᓂᒧᑦ.

ᓇᓗᓇᒐᓛᖕᖏᑐᖅ, ᐃᓓ?

ᑖᓐᓇ ᓱᐴᕈᑎᒃ ᐃᓚᐅᔪᑦᓴᐅᔮᖕᖏᑐᑦ ᑕᕝᕙᓂ!

ᓯᕗᓪᓕᕕᓂᕗᑦ ᓱᐴᕈᓯᔭᕐᐸᓂᑦᔭᖏᑦᑐᑦ
ᐃᓄᑐᐃᓐᓇᓚᕆᐅᓂᕐᒥ ᐃᓅᓯᖃᕐᓱᑎᒃ

ᓱᐴᕈᓯᔭᕐᑎᐅᓂᐅᔭᑦᔭᒐᑎ!

ᐃᓄᐃᑦ ᐅᖓᓯᑦᑐᑲᓪᓚᒨᒋᐊᖃᕐᐸᓚᐅᕐᒪᑕ ᑐᐹᑭᑖᒋᐊᕐᑐᓱᑎᒃ

ᑌᑦᓱᒪᓂᓕ, ᐃᓄᐃᑦ ᓄᓇᒦᑉᐸᓚᐅᕐᒪᑕ.   ᑐᑲᕐᓱᑎᒃ.  
ᓄᓇᓕᓐᓅᔭᕐᓂᐅᔭᕋᑕᓱᓕ ᐃᓪᓗᓅᕐᓂᐅᔭᕋᑕᕋᑎᓗ.  ᖃᓄᕐᓗᑭᐊᖅ? 

ᓇᐅᓘᓐᓃᑦ ᓱᐴᕈᓯᕐᔭᐸᓂᑦᔭᖏᑦᑐᑦ.

ᓱᒧᓪᓕᑭᐊᕐᓯᒪᓕᒍᓇᐃᑦᓴᑐᑎᑦ  ᐊᒥᓱᐊᓗᐃᑦ ᐃᓄᑐᐃᓐᓀᑦ (ᓄᓇᖃᕐᖄᓯᒪᔪᔦᓪᓗ ᑲᓇᑕᒥ ᓄᓇᕐᔪᐊᓕᒫᒥᐊᓪᓛᑦ) 
ᓴᐴᕈᓯᔭᕐᓂᓭᑦ  ᓴᓂᐊᓂ ᓄᓇᖃᕐᖄᓯᒪᔪᔭᐅᖕᖏᑐᓂᑦ?

ᕿᒥᕐᕈᖃᑎᒌᒍᑎᒋᓚᐅᕐᓚᕗᑦ ᑕᓐᓇ ᐊᐱᕐᓲᑎᒃ ᐊᕕᑦᑐᒪᔪᓃᑦᑐᓂ 2 ᓵᖕᖓᓚᖓᓯᒻᒥᔭᑎᓐᓂ.

ᒥᑦᓴᐅᓵᕆᒍᓐᓇᐲᑦ ᐳᓯᐊᓐᓇᑕᑎᒍᑦ % ᓄᓇᕕᒻᒥᐅᑦ ᓱᐴᕈᓯᔭᓲᑦ ᐅᓪᓗᒥ?

ᐃᑉᐱᒋᑦᓱᒋᑦ ᖃᓄᐃᓕᕐᐱᑖ? 2017 ᖃᓄᐃᖕᖏᓯᐊᕐᓂᒨᓕᖓᔪᓂᒃ 
ᖃᐅᔨᓴᕈᑎᕕᓃᑦ, 72% ᓄᓇᕕᒻᒥᐅᑦ ᐅᑭᐅᓖᑦ 16ᓂᑦ ᐅᖓᑖᓄᓗ  
ᓱᐳᕈᓯᔭᓲᖑᓂᕋᕐᑐᕕᓃᑦ ᐅᓪᓗᑕᒫᑦ. ᖁᓖᑦ ᐃᓄᑦᑐᐃᓐᓀᑦ  
ᓯᑕᒪᐅᔪᖕᖏᒐᕐᑑᑉ ᐅᖓᑖᓄᑦ ᓱᐴᕈᓯᔭᕐᑐᑦ. 8%ᑲᓃᓪᓗ 
ᐅᓪᓗᑕᒍᒫᖓᖕᖏᑐᐃᓐᓇᑐᖅ ᓱᐳᕈᓯᔭᓲᖑᓂᕋᕐᒥᓱᑎᒃ.

(ᑲᓇᑕᓕᒫᒥ, ᓱᐳᕈᓯᔭᕐᓂᖅ ᐃᑯᓪᓚᐅᒥᔫᒥᓯᒪᓕᕐᑐᖅ 15%ᑕᓄᑦ.)

 ᓄᓇᕕᒻᒥᓕ ᐅᓪᓗᒥ, ᐊᒥᓲᓂᕐᓭᑦ ᐊᕐᓀᑦ (74%) ᓴᓂᐊᓂ 
 ᐊᖑᑏᑦ (69%) ᓴᐳᕈᓯᔭᓲᑦ

2. ᐃᓄᐃᑦ ᓱᐴᕈᓯᔭᕐᐸᐳᑦ ᐱᑦᔪᑎᖃᑦᓯᐊᓱᑎᒃ, 
ᑭᓯᐊᓂ....

ᓱᒧᓕᑭᐊᒨᖓᔪᖅ ᑭᐅᑦᔪᑏᑦ......................................................................................................

ᓀᓈᒻᒪᕆᓪᓗᒍ ᑐᑭᓯᑎᑦᓯᒋᐊᑲᓪᓚᒍᑎᒃ ᓵᓚᕐᖃᑖᖃᕐᓂᒨᖓᔪᖅ

ᓄᓇᖃᕐᖄᓯᒪᔪᑦ ᓄᓇᕐᔪᐊᓕᒫᒥ ᓵᓚᒃᑲᑖᕆᔭᐅᒃᑯᐊᓗᑦᓱᑎᒃ ᓯᕐᓕᕿᑎᑕᐅᖃᑦᑕᓂᐅᒻᒪᑕ, ᓄᓇᕗᑦ 
ᓯᓚᑖᓂᒥᐅᔭᕐᓄᑦ ᓇᔪᕐᑕᐅᖃᑦᑕᓯᑐᐊᕐᒪᑦ (ᓄᓇᑖᕆᐊᕐᑐᓯᒪᔪᑦ)

ᐊᒻᒪᓗ, ᐃᓕᕐᕈᓯᖏᑦ ᑐᓪᓕᕌᕐᑕᐅᔪᕐᑎᑐᑦ, ᓄᓇᖃᕐᖄᓯᒪᔪᑦ ᐃᓕᕐᕈᓯᖏᑦ 
ᐊᑑᑎᖃᖕᖏᑑᑎᑕᐅᖃᑦᑕᓯᒪᓂᖏᓐᓄᑦ ᐊᓪᓚᑦ ᐃᓚᓂᑦ ᓱᒃᑯᐊᑎᕐᑕᐅᓚᕆᑦᓱᑎᒃ 
(ᐃᓕᓐᓂᐊᕆᐊᕐᑎᑕᐅᖃᑦᑕᓯᒪᓃᑦ, ᐅᑦᑐᕋᐅᑎᑦᓴᓯᐊᑦ, ᐅᕝᕙᓘᓐᓂᑦ ᐅᖃᐅᓯᕆᖕᖏᑕᑦᑎᓂᒃ 
ᐃᓕᑦᓯᑎᑕᐅᓂᖃᕐᓱᑎᒃ ᐃᓚᐅᓕᕐᑎᓯᓇᓱᐊᕐᓱᑎᒃ ᐊᑦᔨᒌᓕᕐᑎᓯᓂᑎᒍᑦ, ᐊᑐᓕᕐᑎᑕᐅᓇᓱᐊᕐᓱᑎᒃ 
ᐃᓕᕐᕈᓯᒋᖕᖏᑕᒥᓂᒃ.

ᖃᒻᒥᒃ, ᐊᒥᓱᐃᑦ ᓄᓇᖃᕐᖄᓯᒪᔪᑦ ᐅᑎᕐᑎᓯᕙᓪᓕᐊᓇᓱᐊᓕᕐᑐᑦ ᐃᓕᕐᕈᓯᒥᓂᑦ, ᐱᐅᓯᑐᖃᕐᒥᓂᑦ, ᐅᖃᐅᓯᕐᒥᓂᑦ, 
ᐅᑉᐱᒍᓯᕐᒥᓂᑦ, ᐊᓯᖏᓐᓂᓗ, ᓵᓚᒃᑲᑖᕆᔭᐅᒍᓐᓀᒋᐊᕈᑎᒋᑦᓱᒋᑦ.

ᐅᖃᕐᓯᒪᔪᖃᕐᒪᑕ ᖃᕆᑕᐅᔭᓕᕆᐅᑎᑯᑦ ᐱᑐᕝᕕᒥᒍᑦ ᓄᓇᕕᒻᒥ ᓄᓇᓕᓕᒫᑦ ᑲᑎᒪᔨᖏᑦᐃᓗᓯᓕᕆᓂᕐᒧ 
ᐃᓄᓕᕆᓂᕐᒧᓗ ᐱᒍᑦᔨᓂᕐᓂ ᐃᒫᒃ: 

“ᓄᓇᕕᒻᒥᐅᑦ ᐊᑑᑎᓯᒪᓕᕐᒪᑕ ᓱᕐᕋᑕᐅᒪᒍᑎᒋᒻᒪᕆᑦᑕᒥᓂᑦ ᐱᓪᓗᒋᑦ. ᐃᓅᒐᓱᐊᕈᓰᑦ.  
ᑲᒃᑲᓯᒪᐅᑎᖏᑦ ᐊᓂᒍᔪᐃᑦᑑᔨᐊᕆᑦᓱᒋᑦ ᐅᓪᓗᑕᒫᓪᓗ ᖁᐊᕐᓵᓇᕐᑐᑎᒎᕐᐸᓱᑎᒃ ᐅᐱᓐᓇᕋᓂ 
ᐊᑐᓚᕿᓂᐊᓕᕋᒥᒃ ᓭᒻᒪᓴᐅᑎᒋᒍᒪᔭᕐᒥᓂᑦ, ᐅᒃᑐᕋᐅᑎᒋᓗᒍ ᐋᖓᔭᕐᓇᑐᓂᑦ ᐊᑐᓂᕐᓗᓂᖅ.  
ᑐᐹᑭᑐᕐᓂᖅ, ᐃᒥᐊᓗᑦᑑᒪᓂᖅ,ᐅᔭᕋᕐᑐᓂᑦ,ᐊᓯᖏᓐᓂᓗ ᐋᖓᔮᓐᓇᑑᒪᕙᓪᓂᖅ ᓱᕐᕃᓂᕐᓗᓂᖃᓲᑦ 
ᐃᓗᓯᑦᑎᓂᒃ ᐃᓘᓐᓀᒍᓗ ᖃᓄᐃᖕᖏᓯᐊᒐᓱᐊᕈᓯᑦᑎᓂᒃ ᐃᒥᒎᓈᕐᑎᑑᑦᓱᑕ, ᐃᓚᒌᑦᓱᑕ 
ᓄᓇᓕᖃᑎᒌᑦᓱᑕᓗ”.

ᓱᒧᓪᓕᑭᐊᖅ ᑕᒪᓐᓇ ᐊᓯᑦᔨᑐᕕᓂᖅ?
ᓱᐳᕈᓯᔭᕐᑎᐅᓂᑦᔭᒐᑕ ᐃᓄᑐᐃᓐᓇᐅᖃᑎᒌᑦᓱᑕ ᐅᓪᓗᒥᒧᑦ 

ᓱᒐᓗᓐᓂᐸᐅᖃᑕᐅᓕᕐᑐᒍᑦ ᓱᐳᕈᓯᔭᕐᑎᐅᓂᒃᑯᑦ ᓄᓇᕐᔪᐊᓕᒫᒃ 
ᑕᑯᓐᓇᓱᒍ.

ᑐᑭᓯᒪᓕᕐᑐᒍᑦ ᓯᕗᓪᓕᕕᓂᕗᑦ ᓱᐴᕈᓯᔭᕐᐸᓂᖕᖏᑐᐃᑦ, 
ᑭᓯᐊᓂᓕ ᐅᓪᓗᒥᐅᓕᕐᑐᖅ ᓯᑕᒪᐅᔪᖕᖏᒐᕐᑐᑕᖏᑦ 

ᖁᓪᓕᑕᒪᑦ (72%) ᓄᓇᕕᒻᒥᐅᑦ ᓱᐴᕈᓯᔭᕐᐸᓕᕐᑐᑦ ᐅᓪᓗᑕᒫᑦ

ᐱᕕᑦᓴᑭᑦᑑᓲᖑᓂᑦᑎᓄᑦ ᑕᒪᒃᑯᓂᖓ ᐃᓱᒪᒋᔭᐅᑦᓯᐊᒋᐊᖃᕐᐸᑐᓂᑦ. 
ᐱᕈᕐᓴᓂᐅᒐᑦᑕ ᐊᕙᓗᑦᑕᐅᒪᑦᓱᑕ ᓱᐴᕈᓯᔭᕐᑐᓄᑦ, ᓱᐴᕈᓯᔭᕐᓂᖅ 

ᐱᐅᓯᑐᐃᓐᓇᐅᔪᕆᓕᕐᓱᒍ.

ᑕᑯᔭᐅᔪᐃᑦᑑᓱᓂ ᓱᓇᓪᓚᕆᐅᒻᒪᖔᑦ: ᑕᑯᒋᐊᕐᑐᖃᓕᕋᒥ 
ᐊᖏᓂᕐᓴᑎᒍᖓᒻᒪᑦ ᐃᓕᖓᑦᓱᓂ ᓵᓚᒃᑲᑖᕆᔭᐅᓂᕐᒧᑦ 

ᐃᓕᕐᖁᓯᒥᓂᓗ ᐊᑐᕐᖃᔦᓕᕐᑎᑕᐅᒪᓂᕐᒧᑦ.

ᑕᒪᒃᑯᐊ ᐱᓂᐊᕐᓂᐅᖃᑦᑕᓯᒪᔪᑦ ᐅᐱᓐᓇᕋᓂ ᑐᑭᓯᓇᕐᑎᓯᑦᓯᐊᒪᑕ ᐊᒥᓱᐃᑦ 
ᐃᓄᑐᐃᓐᓀᑦ ‘ᓵᖕᖓᓯᖔᓯᑐᐃᓐᓇᕙᒻᒪᑕ‘ ᐅᐃᕆᒪᓂᕐᓄᑦ ᐃᓚᐅᑎᓪᓗᒋᑦ 
ᓱᐴᕈᓯᔭᕐᓃᑦ, ᐃᒥᐊᓗᓐᓃᑦ, ᐊᓯᖏᓪᓗ ᐋᖓᔮᓐᓇᑐᓂᒃ ᐊᑐᕐᓂᓗᓐᓃ, 
ᓂᕆᓗᐊᓕᕐᓃᑦ, ᓴᕝᕓᓃᑦ, ᐊᓯᖏᓪᓗ.

ᐱᓂᐊᕐᓂᖏᑦ ᓵᓚᒃᑲᑖᖃᓂᐅᑉ, ᐃᓕᕐᖁᓯᖏᓐᓂᒃ ᐅᓚᐱᑦᓯᓃᑦ, ᑲᒡᒐᓚᖀᖃᑦᑕᓯᒪᓕᕐᑐᐃᓗ  
ᐊᓯᑦᔩᓚᕿᓯᒪᓕᕐᒪᑕ ᓱᓇᓕᒫᓂᑦ.  ᐃᓄᐃᑦ ᐃᓚᒌᑦ ᐃᒻᒥᓂᕐᓱᓯᐊᓲᕕᓂᐅᑦᓱᑎᒃ ᓄᓇᒥ 
ᓄᓇᓕᓐᓅᔭᕐᑕᐅᓂᒻᒪᑕ, ᐃᓕᓐᓂᐊᒋᐊᕐᑎᑕᐅᓚᕿᑎᓪᓗᒋᑦ ᕿᑐᕐᖓᖏᑦ, ᐊᕐᕌᒍᓂᓗ 
1960ᓂᑦ ᑎᒍᓚᔭᐅᖃᑦᑕᓂᕕᓃᑦ, ᐊᔪᕐᓴᓃᑦ, ᐃᓪᓗᐃᓂᐊᕐᓃᑦ ᐊᒥᓲᓗᐊᕐᓃᓗ ᐃᓪᓗᓂᑦ, 
ᐊᒥᓱᐃᓪᓗ ᐃᓅᓯᖏᓐᓅᓕᖓᖃᑦᑕᓯᒪᔪᐃᑦ ᐊᓯᑦᔨᓚᕆᑦᓯᒪᓂᐅᔪᐃᑦ.

ᑌᒫᒃ ᐃᓱᒪᓚᕿᑎᑕᐅᓚᐅᕐᓯᒪᖕᖏᓯᐊᕐᑐᖓ. 
ᑲᕙᓕᕈᑎᒋᑐᐃᓐᓇᐸᓚᐅᕐᑕᕋ ᐅᖃᐅᑎᔭᐅᓕᕋᑦᑕ ᐃᓄᑐᐃᓐᓀᑦ 
ᐅᓄᕐᓂᓕᒻᒥᒃ ᐊᖏᔪᒥᑦ ᓱᐳᕈᓯᔭᕐᑎᐅᓂᕋᕐᑕᐅᒋᐊᖏᓐᓂᑦ, 

ᐃᒥᐊᓗᓐᓂᓗ ᐊᖓᔮᓐᓇᑐᓂᒃ ᐊᑐᕐᓂᓗᕐᑎᐅᓂᕋᕐᑕᐅᓱᑎᒃ, ᐃᓕᒌᑎᒍᓗ 
ᐱᓗᑲᐅᑎᓯᑎᐅᓂᕋᕐᑕᐅᓱᑎᒃ, ᐃᒻᒥᓂᐊᕐᓂᒥᓗ, 

ᐊᓯᖏᓪᓗ. ᑐᑭᓯᑦᐊᑕᒃᑲ!

ᐃᓄᐃᑦ ᑲᕙᓕᕋᒥᒃ ᐊᕐᓵᑕᐅᒍᑎᕕᓂᕐᒥᓄᑦ ᐊᒻᒪᓗ ᐊᑑᑎᒍᒪᖕᖏᑕᕐᒥᓂᒃ 
ᐱᕖᕈᕐᑕᐅᓱᑎᒃ, ᐅᐱᓐᓇᕋᓂ ᐳᐃᕈᒐᓱᐊᑦᓴᖏᔦᓂᐊᕐᐳᑦ ᐅᕝᕙᓘᓐᓃᑦ  
ᐊᓕᐊᓱᒍᑎᒋᓚᕿᒍᑎᑦᓴᕆᒐᔭᕐᑕᒥᓂᑦ.  ᓱᐴᕈᓯᔭᕐᓂᖅ ᐃᓚᐅᕗᖅ  
ᓂᕈᐊᒐᑦᓴᖁᑎᑎᓐᓂ ᐱᓪᓗᒋᑦ ᓱᕐᕃᓂᕐᓗᓂᖃᕈᓐᓇᑐᑦ ᐅᕙᑦᑎᓂᒃ...

ᑐᑭᓯᑦᔫᒥᓕᕈᑦᑕ 
ᖃᓄᓪᓗᑐᖅ 

ᓵᓚᒃᑲᑕᕆᔭᐅᒪᓂᖅ ᓱᕐᕃᓂᕐᓗᓂᖃᕐᓯᒪᒻᒪᖔᑦ, 
ᐸᓯᑦᓯᑲᑦᑕᐅᑎᖃᑦᑕᕋᔭᖕᖏᑐᒍᑦ — 

ᑭᓇᑐᐃᓐᓇᓯᐊᖅ ᓱᐴᕈᓯᔭᓲᑦ ᐊᓯᖏᓐᓂᓗ ᐅᐃᕆᒪᓇᕐᑐᓂᒃ 
ᐃᓅᒃᑲᒐᓱᐊᕈᑎᒋᑦᓱᒋᑦ.

ᑭᓯᐊᓂ 
ᐅᐃᕆᒪᓇᕐᑐᐃᑦ 

ᓱᕐᕃᓂᕐᓗᓂᖃᓲᑦ ᐃᓗᓯᑦᑎᓂᒃ ᑎᒥᑦᑎᓂ — 
ᑐᖁᑦᓯᓲᖑᑦᓱᑎᐊᓪᓛᑦ — ᐊᒥᓱᓂᑦ ᐃᓄᓐᓂᑦ.   ᐅᐱᓐᓇᕋᓂ 

ᐱᓇᓱᐊᖃᑎᖃᒋᐊᖃᕐᑐᒍᑦ ᐃᒻᒥᒎᓈᕐᑎᑐᓂᒃ, ᐃᓚᒌᓂᒃ, ᓄᓇᓕᓐᓂᓗ 
ᐃᑲᔪᕐᓗᒋᑦ ᒪᒥᓴᒐᓱᐊᕐᓂᒧᑦ.  ᐃᓄᐃᑦ ᕿᓂᒋᐊᓖᑦ ᐊᑐᕐᓗᑎᓗ 

ᐃᓗᓯᖃᑦᓯᐊᒐᓱᐊᕐᓂᓅᓕᖓᔪᓂᑦ (ᐆᑦᑑᑎᒋᓗᒋᑦ, ᓴᐳᒻᒥᖃᑎᒌᑦᑐᑦ, 
ᐃᙯᓕᓴᕐᕖᑦ, ᐃᓕᕐᖁᓯᓕᕆᓃᑦ, ᐱᖕᖑᐊᓃᑦ) 

ᓄᓇᓕᒻᒥᓄᑦ ᐃᑲᔪᕐᓯᓂᖃᓯᓪᓗᑎᒃ ᐊᓪᓛᑦ ᐃᓕᕐᖁᓯᒥᓂᒃ 
ᐆᒻᒣᒋᐊᓂᖃᓚᕿᓗᑎᒃ.

ᐃᑲᔪᕐᓯᒍᓐᓇᐸᑦ 
ᐃᓕᓐᓂᒃ ᓄᕐᖃᓂᕐᒧᑦ,  ᐆᒥᒋᑫᓐᓇᓗᒋᑦ 

ᐱᐅᖕᖏᓂᐅᔪᕕᓂᓕᒫᖁᑎᑎᑦ ᐊᓂᒍᑦᓯᒪᓕᕐᑐᑦ, 
ᑲᔪᓯᐅᒐᑐᐃᓐᓇᓗᑎᓗ ᐅᓪᓗᒥ.

ᓄᕐᖃᓃᑦ ᓱᐳᕈᓯᔭᕐᓂᒥᒃ ᐊᕐᓵᑕᐅᒪᔪᕕᓂᕐᑎᑐᑦ ᐅᑎᕐᑎᓯᒋᐊᑦᔪᑎᒋᓕᕐᓗᒍ. 
ᐅᐱᒍᓱᓐᓂᖅ, ᐃᒻᒥᓂᕐᓱᒍᓐᓇᓂᖅ, ᐃᒻᒥᓂᕿᒍᓐᓇᓂᖅ. ᐃᒻᒥᓂᒃ ᐊᐅᓚᒍᓐᓇᓂᖅ. 

ᐃᓱᒣᓐᓇᕿᕈᓐᓇᓂᖅ.

ᓄᓇᕕᒻᒥ ᐃᓗᓯᓕᕆᓂᕐᒧᑦ  ᑲᑎᒪᔩᑦ

ᓴᐴᕈᓯᔭᒋᐊᖕᖓᑐᖃᓕᕋᒥ, ᓴᐴᕈᓯᔭᕐᓱᓂ ᔪᕆᓐᓇᑐᒃ ᐃᒻᒪᖄ.
ᐃᓱᒫᓗᒋᓪᓗᐊᒍᑎᒋᓇᒍᓪᓗ.
ᓴᐴᕈᓯᔭᖃᑕᐅᓯᑐᐃᓐᓇᓱᑎᒃ ᐊᓯᑎᒃ ᑲᑎᒪᓲᑎᑎᑐᑦ.

ᐅᖃᐅᓯᖃᕐᑎᑕᕗᑦ ᐃᒫᒃ ‘ᓇᓪᓕᒎᓲᑎᒻᒪᕆᐅᓗᒻᒦᓂᕐᒥᒃ‘ 
ᐅᐃᕆᒪᓂᓕᕆᓂᑎᒍᑦ, ᓱᐳᕉᓯᔭᒋᐊᒥᒃ ᐊᓕᐊᓱᕉᑕᕆᓂᕐᓂᒃ.

ᓱᐴᕈᓯᔭᓲᖑᒍᕕᑦ, ᓇᓪᓕᐊᓃᑉᐲᑦ: 
ᓱᐴᕈᓯᔭᕐᓂᒃ ᔪᕆᓇᕐᑐᐊᓗᒃ; ᐊᓕᐊᓇᕐᑐᐊᓗᒃ; ᓄᕐᖃᖃᔦᕐᐳᖓ; ᐸᕝᕕᓇᕐᑑᓱᖑᓕᕐᑐᖅ; ᓄᕐᖃᖃᔭᐃᓪᓚᕆᕐᓂᒥ

3. ᓱᐴᕈᓯᔭᕐᓂᖅ ᐅᐃᕆᒪᓇᕐᑐᖅ
ᖃᓄᐃᓐᓈ ᑐᑭᓯᓕᕐᑎᓯᒍᓐᓇᕿᑦ “ᐅᐃᕆᒪᓂᒥᑦ”?

ᖃᐅᔨᒪᔦᑦ ᖃᓄᖅ ᑌᔭᐅᓲᖑᒻᒪᖔᑦ ᐅᐃᕆᒪᓇᕐᑐᖁᑎᐅᔪᖅ ᑐᐹᑭᒦᑦᓱᓂ?

ᐅᐃᕆᒪᓂᖅ ᐊᑑᑕᐅᔪᖅ ᐱᐅᒐᓛᒐᓂ ᓱᓇᒧᓘᓐᓃᑦ ᓇᐅᒧᓘᓐᓃᑦ  (ᐆᒃᑑᑎᒋᓗᒋᑦ, ᓱᕐᕋᓇᕐᑐᑕᓕᒃ, ᐃᓄᒃ, 
ᓱᓇᓱᐊᕐᕕᐅᔪᖅ, ᓱᖃᑦᓯᓂᐅᔪᑦ, ᐊᑑᔭᐅᔪᓪᓘᓃᑦ) ᓱᕐᕃᓂᖃᕐᐸᓱᓂ ᐱᕐᖁᓯᑦᑎᓂᒃ ᐱᒋᐊᕐᑎᓯᓲᖑᑦᓱᑎᓗ 
ᐱᓀᓕᑦᓯᑕᐅᒪᒍᑎᐅᒍᓐᓇᑐᓂᒃ ᐃᓅᓯᑦᑎᓂᒃ 

ᓂᑯᑏᓐᖑᕗᖅ.
ᖃᐅᔨᒪᓐᓂᕈᓇᐃᑦᓴᑐᑎᑦ: ᖃᓄᐃᖕᖏᓯᐊᒐᓱᐊᕐᓂᓅᖓᔪᓂᒃ ᖃᐅᒪᔪᓪᓚᕇᑦ 
ᐅᐃᕆᒪᔭᐅᒍᓐᓇᑑᓂᒃ ᓲᖑᔪᐃᑦ ᐊᖓᔮᓐᓇᑐᐃᑦ ᕿᐊᕈᔨᓐ ᐊᒻᒪᓗ ᐊᐳᑎᒃ ᑰᑫᓐ ᓂᑯᑏᓐ 
ᓱᒐᓗᓐᓂᓴᐅᒋᐊᖓᓂᐊᓪᓛᑦ ᒃ ᐅᖃᕐᐸᒋᐊᖏᓐᓂᒃ. 

ᓱᐴᕈᑎᑎᓐᓂ 
ᓇᔪᕐᑎᙯᓪᓇᒋᐊᖃᓚᕿᑦᓱᑎᒃ. 
ᓱᐴᕈᓯᔭᐊᕆᖃᕐᓃᓪᓗ 
ᐱᔭᕆᐊᑦᑐᐃᓂᖃᕐᐸᓕᕐᓱᓂ 
ᓇᓃᑐᐃᓐᓇᓃᓕᕋᓗᐊᕈᕕᑦ.

ᐅᐃᕆᒪᓂᕐᒦᓚᕿᓪᓗᑎᑦ!
ᐅᐃᕆᒪᓂᕐᒨᒋᐊᑭᑦᑐᐊᐱᒃ.

ᑭᓯᐊᓂᑕᒐ, ᓱᕐᕋᑕᐅᒪᔪᕆᕋᑕᖕᖏᓗᑎᒃ, ᓄᕐᖃᖃᔦᒌᕐᐳᑎᑦ.

ᑭᐅᒍᕕᑦ ᓱᓕᔫᒥᒃ ᐃᓗᓐᓇᖏᓐᓂᒃ ᐊᐱᕐᓲᑎᐅᔪᓂᒃ, ᐅᐃᕆᒪᓯᒪᐅᑎᖃᕐᑐᑎᑦ ᓂᑯᑏᓐᒥᒃ. ᑕᓐᓇᓭᓐᓇᐅᒪᑦ 
ᐊᖓᔮᓐᓇᑐᑦᓱᓂ ᐃᓄᓐᓄᑦ ᐱᓯᒪᔪᓄᑦ ᐃᓕᕐᕈᓯᐅᒍᓐᓇᑐᓕᒫᓂᓕᒃ ᓄᓇᕐᔪᐊᒥ ᐅᐃᕆᓯᒪᐅᑎᕐᑖᓚᕿᔪᕕᓂᕐᓄᑦ 
ᓱᐴᕈᓯᔭᕐᐸᓕᐊᓂᕐᒥᓂᑦ.

ᐊᓪᓛᑦ, ᐅᖃᕈᓐᓇᑐᑎᑦ ᓂᑯᑏᑦ ᐊᕐᖁᑖᐅᓲᖑᒋᐊᖓᓂᑦ 
ᐊᓯᖏᓐᓄᑦ ᐅᐃᕆᒪᓇᕐᑐᓄᑦ , ᐊᑦᔨᖑᐊᖅ 
ᑕᑯᑦᓴᐅᑎᑦᓯᒪᑦ ᑕᓕᕐᐱᐊᓂᒃ ᑌᒣᒋᐊᖓᓄᑦ.

ᐅᖃᕈᓐᓇᑕᕗᑦ 
ᓂᑯᑏᓐ ‘ᐊᕐᖁᑎᒃᑕᐅᒋᐊᖓᓄᑦ‘ 

ᐊᓯᖏᓐᓄᑦ ᐊᑐᕐᓂᓗᓐᓂᐅᔪᓄᑦ ᓱᕐᕋᓇᕐᑐᑕᓕᓐᓄᑦ 
ᐅᐃᕆᒪᒍᑎᐅᒍᓐᓇᑐᓄᑦ. 

ᐊᒥᓱᐃᑦ ᓱᐴᕈᓯᔭᕐᑏᑦ 
(ᐊᓯᖏᓗ ᐅᐃᕆᒪᐅᑎᓖᑦ) ᐅᐃᕆᒪᐅᑎᖃᖕᖏᓂᕋᓲᑦ: 

‘ᖃᖓᑐᐃᓐᓇᓯᐊᖅ ᓄᕐᖃᑐᐃᓐᓇᕈᓐᓇᖁᖓ‘.  ᑕᒪᓐᓇ ᓱᓕᖁᓇᕐᑑᒐᓗᐊᖅ!. 
ᓄᕐᖃᒍᒪᓕᕋᓗᐊᕈᕕᐅᓪᓗ, ᐅᐃᕆᒪᓂᕐᓄᑦ, ᐱᔭᕆᐊᑐᔫᓲᖅ.

ᖃᐅᔨᓴᕈᑎᒃ ᐊᐱᕐᓲᑎᒃ: ᐅᐃᕆᒪᓂᖃᕐᐲᑦ ᓂᑯᑏᓐᒧᑦ?

ᑭᐅᑦᔪᑎᓕᒫᑦ ᐊᐱᑦᓲᑏᑦ, ᓱᓕᔪᕐᑕᓯᓗᒋᑦ ᐅᕝᕙᓘᓐᓃᑦ ᓱᓕᖕᖏᑐᕐᑕᓯᓗᒋᑦ. 
ᖃᐅᔨᒋᐊᕐᓂᐊᓕᕋᕕᑦ ᑭᐅᑦᔪᑎᑎᓐᓂᒃ.

ᖃᐅᔨᒪᕕᓪᓘ: ᖃᐅᔨᓴᕐᓂᑎᒍᑦ ᓱᕐᖁᐃᓯᓯᒪᓕᕐᒪᑕ ᓱᐴᕈᓯᔭᕐᑏᑦ ᐃᒥᐊᓗᒥᒃ ᐊᑐᕙᓪᓕᐊᓯᓲᖑᒻᒪᑕ, ᑭᖑᓂᖓᓂ 
ᐅᔭᕋᕐᓂᒃ, ᐊᓯᖏᓂᓪᓗ ᐋᖓᔮᓐᓇᑐᓂᒃ.

ᐃᓱᒪᒋᓗᒋᑦ ᓱᐴᕈᓯᔭᕐᑎᐅᓲᖑᖕᖏᑐᑦ ᖃᐅᔨᒪᔭᑎᑦ. 
ᐃᓚᖐᑦ ᐊᒥᓱᐃᑦ ᐃᒥᐊᓗᑦᑐᑌᓕᓇᓱᐊᓲᖑᒋᐊᖏᓐᓂᒃ ᐊᓯᖏᓐᓂᓗ ᓱᕐᕃᓂᕐᓗᓂᖃᕈᓐᓇᑐᓂᑦ 
ᐊᖓᔮᕐᓇᑐᑐᑌᓕᒪᒍᑎᓕᓐᓂᒐᓴᒃ? 

1. ᐱᖃᑎᖃᕐᐳᖓᑦ, ᑐᐹᑭᒐᓂᒃ. (ᓴᒃᑯᑯᒃᑯ ᑭᑦᓴᓕᕋᔭᕐᑑᔭᕐᑐᖓ, ᑲᕙᓕᕐᓗᖓ, ᑭᑦᓴᓕᕈᑎᒋᓗᒍᓗ. 
ᐃᓅᕐᖃᔭᕐᑐᕆᖕᖏᑐᖓ ᓂᑯᑏᓐᑐᔪᐃᑦᑐᖑᑦᓴᕈᒪ.) ᓱᓕᔪᖅ /ᓱᓕᖕᖏᑐᖅ

2. ᓱᐳᕈᓯᔭᕐᓂᖅ- ᓱᐳᕈᓯᔭᖕᖏᓂᕐᓘᓃᑦ — ᓱᕐᕃᓂᖃᓲᖅ ᖃᓄᐃᓐᓂᕋᓂᒃ. ᓱᓕᔪᖅ / ᓱᓕᖕᖏᑐᖅ

3. ᓱᐴᕈᓯᔭᕐᐸᒍᒪ ᐱᓀᓗᑦᓯᔭᐅᓛᕐᓂᐊᑐᖓᑦ ᐱᓪᓗᒍ ᐃᓅᓯᒐ (ᑮᓇᐅᔭᖃᕐᓂᑎᒍᑦ, ᐃᓗᓯᖃᑦᓯᐊᓂᑎᒍᑦ, ᐱᖃᑎᖃᕐᓂᒐ 
ᐱᓀᓗᑦᓯᒪᔭᐅᓚᕿᓗᓂ). ᓱᓕᔪᖅ /ᓱᓕᖕᖏᑐᖅ

ᓇᐅᑦᓯᑐᕐᓂᐅᑉ ᑭᐅᑦᔪᑎᖏᑦ

ᓂᑯᑏᓐ ᐊᕐᖁᑎᓪᓚᕆᒃ ᐊᓯᖏᓐᓄᑦ ᐋᖓᔮᓐᓇᑐᓄᑦ 
ᓱᕐᕃᓂᕐᓗᓂᖃᕈᓐᓇᑐᔭᕐᓄᑦ.

ᓄᓇᕕᒻᒥ ᐃᓗᓯᓕᕆᓂᕐᒧᑦ  ᑲᑎᒪᔩᑦ

ᑕᑯᒋᐊᕐᓗᑎᑦ ᓱᓇᒥ ᓱᐴᕈᓯᔭᑦᓴᒪᖔᑕ?
ᑕᑯᖕᖑᐊᓗᑎᑦ ᑮᓇᐅᔭᖁᑎᒥᓂᒃ 

ᐃᑭᑦᓯᑐᐃᓐᓇᑐᒃ!

ᓱᐴᕈᓯᔭᕐᓂᒃ ᑮᓇᐅᔭᑦᑎᓂᒃ ᐊᓯᐸᒍᑎᕗᑦ.

ᓚᖕᖑᐊᒍᑎᒋᓇᒍ. ᓱᐴᕈᓯᔭᕐᑏᑦ ᑮᓇᐅᔭᖏᑦ ᐊᓯᐸᑦᑕᐅᓚᕆᓲᑦ - 
ᐃᑭᑕᐅᔪᕐᑎᑑᓪᓚᕆᑦᓱᑎᒃ!

ᖃᐅᔨᒪᕖᑦ:

4. ᓱᐴᕈᓯᔭᕐᓂᖅ ᑭᓇᐅᔭᕐᓂᖅ ᐊᓯᐯᓪᓚᕆᓲᖅ 

ᖃᐅᔨᓚᐅᕐᓯᒪᕖᑦ ᓱᐴᕈᓯᔭᕐᑎᓂᒃ ᐅᓂᓗᒍᑎᓕᓐᓂᒃ 
ᐊᑭᑐᓂᐊᓗᖓᓂ ᓱᐴᕈᑏ? 

ᓱᐴᕈᓯᔭᕐᑎᐅᒍᕕᑦ, 
ᐃᓱᒪᖕᖑᐊᓚᕿᓚᐅᕐᓯᒪᒍᓇᐃᑦᓴᑐᑎᑦ 
ᓇᒧᖕᖔᔭᕐᐸᒪᖔᑕ ᑮᓇᐅᔭᓕᒫᑎᑦ?

ᑳᓇᑕᒥ, ᐅᕕᒐᕐᑐᐃᑦ ᐅᑭᐅᑭᓗᐊᖕᖏᓐᓇᓱᑎᒃ ᐱᓕᐊᓐ ᑖᓓᑦ 
ᕿᑎᕐᖃᓗᐊᖏᓐᓂᒃ ᑮᓇᐅᔦᔭᕐᕕᖃᕐᐸᑐᑦ ᑐᐹᑭᓯᓂᕐᒥᓄᑦ. 

ᐱᓕᐊᓐ ᑖᓓᑦ ᕿᑎᕐᖃᓗᐊᖏᑦ, ᒥᓕᐊᓐᒍᑦᔭᖏᑦᑐᑦ (ᐃᒻᒪᖄ 500 ᒥᓕᐊᓐ 
ᑌᓓᑦ ᓚᖔᒍᑦᑕ.)

ᑲᓇᑕᒥᐅᒐᓭᑦ ᖃᑦᓯᑐᐃᓐᓇᓂᒃ ᐅᑭᐅᓖᑦ $52 ᐱᓕᐊᓐ ᑖᓚᓂᑦ 
ᑐᐹᑭᑖᖃᑦᑕᐸᑦᑐᑦ ᐊᕐᕌᒍᑕᒫᑦ ᐋᕐᕌᓗᒃ: ᑮᓇᐅᔭᒐᓵᓗᐃᑦ ᐊᓯᐸᑦᑕᐅᔪᐃᑦ!



9

ᖃᓄᖅ ᓱᐴᓯᔭᕐᓂᖅ ᐅᕙᑦᑎᓂᒃ ᓱᕐᕃᓂᕐᓗᓂᖃᓲᖑᒻᒪᖔᑦ

ᐅᑦᑐᕋᒐᑦᓴᓕᐊᖑᒪᔪᖅ ᓱᐴᕈᓯᔭᕐᑎᓅᖓᑦᓱᓂ.  ᓱᕐᖁᐃᓯᒐᓱᐊᕐᓂᖅ 
ᖃᑦᓯᓂᒃ ᑮᓇᐅᔦᔭᕐᕕᖃᓲᖑᒻᒪᖔᑕ ᓱᐴᕈᑎᓯᓂᕐᒥᓄᑦ

ᐊ.	 ᓄᓇᓕᒐᓂ, ᓱᐴᕈᑏᑦ ᖃᑦᓯᕌᕐᓂᖓᑦ $ ......................

ᐸ.	 ᓱᐳᕈᓯᔭᕐᐸᑐᖓᑦ ...........ᓂᒃ ᓱᐳᕈᑎᑦᑕᓕᓐᓂᒃ  ᑕᕐᕿᑕᒫᑦ

ᑕ. ᑌᒣᒻᒪᑦ, ᑕᕐᕿᑕᒫᑦ ᑮᓇᐅᔦᑦ ᓲᐳᕈᑎᓯᒍᑎᒋᕙᑦᑕᑲ  ᐊ X ᐸ = $........ᓱᐳᕈᑎᓯᓂᕐᓄᑦ 

ᑲ.	 ᐊᕐᕋᒍᑕᒫᑦ  ᓱᐳᕈᓯᔭᕐᑎᐅᖏᓐᓇᑯᒪ ᑮᓇᐅᔦᔭᕐᕕᖃᓕᕋᔭᕐᑐᖓᑦ  (ᑕ) X 12 =..................

ᒐ.	 ᐊᕐᕌᒍᐃᑦ ᖁᓖᑦ ᑮᓇᐅᔦᕐᔭᕐᕕᓕᕋᔭᕐᓗᖓ $.................ᑲ.X 10 = $....................

ᒪ.	 ᐊᕐᕌᒍᐃᑦ ᐊᕙᑏᑦ ᑮᓇᐅᔦᕐᔭᕐᕕᓕᕋᔭᕐᓗᖓ $................ᒐX 2= $....................

ᓇ.	 ᒪᓐᓇᓴᐅᑎᒋᒃ ᓄᕐᖃᑯᕕᑦ, ᓱᓇᓯᒍᓐᓇᓯᓚᕿᕋᔭᕐᐲᑦ 
(ᐊᓪᓚᓗᒋᑦ ᐱᒍᒪᕋᔭᕐᑕᑎᑦ ᓄᕐᖃᓚᕿᒍᒪᕈᑎᒋᓪᓗᒍᐊᓪᓛᑦ ᐊᓯᐸᖕᖏᖔᕐᓗᑎ ᓱᕐᓗ ᐃᑯᐊᓪᓓᑐᐃᓐᓇᖏᓪᓗᑎᑦ,)

.....................................................................................................

.....................................................................................................

.....................................................................................................

.....................................................................................................



10

ᓄᓇᕕᒻᒥ ᐃᓗᓯᓕᕆᓂᕐᒧᑦ  ᑲᑎᒪᔩᑦ

5. ᓱᐴᕈᓯᔭᕐᓂᒃ ᑐᐹᑭᓕᐅᕐᑎᓂᒃ ᖃᑭᑎᑦᓯᒪᕙᕐᔪᐊᑐᖅ

ᐊᕕᑦᑐᓯᒪᔪᓂᑫᓐᓇᑐᓂᒃ  ᓯᕗᓪᓕᖏᓐᓂ, ᐅᖄᖃᑎᒌᑫᓐᓇᕋᑦᑕ ᖃᑦᓯᓗᐊᓂᑦ ᓱᐴᕈᓯᔭᕐᑏᑦ ᑮᓇᐅᔦᔭᕈᑎᖃᕐᐸᒪᖔᑕ  
ᑐᐹᑭᓯᓂᕐᒥᓄᑦ.  ᐊᐱᕐᓲᑎᒋᒋᐊᖃᓕᕐᒥᔭᕗᑦ: ᑭᓈ ᐊᑦᓱᐃᑐᖕᖑᓲᑦ ᑕᒪᒃᑯᓂᖓ ᑮᓇᐅᔦᔭᕐᓂᐊᓘᕙᑦᑐᓂᑦ? 
ᑕᑯᒋᐊᕐᓗᑎᑦ ᐊᓪᓚᖑᐊᕐᓯᒪᔪᒥᒃ ᑐᑭᓯᑦᔫᒥᓂᐊᕋᕕᑦ ᖃᓄᐃᓕᕙᓪᓕᐊᓂᐅᔪᒥᒃ.

ᑮᓇᐅᔦᔭᕈᑎᒋᕙᑦᑕᖏᑦ ᓱᐴᕈᓯᔭᕐᑏᑦ ᐃᑉᐱᐊᔪᖏᓐᓄᑦ ᑐᕃᓐᓇᓯᐊᓲᑦ 
ᑐᐹᑭᓕᐅᕐᑏᑦ ᐊᖓᔪᕐᖄᖏᓐᓄᓗ. ᐊᑦᓱᐃᑐᖕᖑᕙᓪᓕᐊᑐᐃᓐᓇᓲᑦ ᓲᐴᕈᓯᔭᕐᑏᑦ 
ᐊᔪᕐᓴᕙᓪᓕᐊᖔᕐᑎᓗᒋᓪᓕ (ᐋᓐᓂᐊᓕᕙᓪᓕᐊᑐᐃᓐᓇᓲᖑᑦᓱᑎᓗ ,ᐊᓱᐃᓛᓪᓚᕆᒃ).

ᓱᐳᕈᑎᓯᓐᓂᑕᒫᑦ ᓱᐴᕈᓯᔭᕐᑎᒃ, ᖃᑭᔫᒥᑎᑦᓯᖃᑕᐅᕙᑦᑐᑦ ᑕᒪᑦ ᑐᐹᑭᓕᐅᕐᑎᓂᒃ.

ᑐᐹᑭᓕᐅᕐᑎᐅᔪᐃᑦ “ᐱᐅᓯᐅᓯᐊᖏᑦᑐᑰᕐᓂᓖᑦ”

“ᑐᐹᑭᓕᐅᕐᑎᐅᓗᐃᑦ” ᓴᓪᓗᓲᕌᓗᐃᑦ

ᖃᐅᔨᒪᕖᑦ: ᑌᑦᓱᒪᓂᓱᓕ, ᑐᐹᑭᓕᐊᑦ ᐊᒥᓱᐊᓗᐃᑦ ᐊᒥᐊᔨᑲᓂ ᐱᕈᑦᓴᑕᐅᖃᑦᑕᓂᑰᒋᐊᖏᓐᓂᒃ ᑭᐸᓗᓐᓄᑦ.
ᐅᓪᓗᒥᐊᓪᓛᑦ,ᓄᓇᕐᔪᐊᓕᒫᒥ, ᐱᐊᕋᕐᓂᒃ ᐱᓇᓱᑦᑎᖃᕐᐸᖏᓐᓇᑐᑦ ᐱᕈᕐᓭᔨᒋᔭᐅᑦᓱᑎᒃ ᑐᐹᑭᓂᑦ.

ᑕᕐᕋᓕᔮᓕᐅᕐᑎᐅᑉ  ᑐᑭᒧᐊᕐᑎᓯᔨᖓᑦ ᐊᑦᔨᓕᐅᕆᑦᓴᖁᒃ ᑎᒍᒥᐊᕐᑐᒥᒃ ᖁᒻᒧᔫᒦᑦᑐᒥᒃ ᐃᒥᕋᕐᒥᒃ ᐱᐊᒥᓘᓐᓃᑦ 
ᐊᒻᒫᑎᕆᔪᓕᓘᓐᓃᑦ ᓱᐴᕈᑎᖃᐅᑎᒻᒥᓂᒃ ᐃᑭᑦᓯᔪᒥᓗ ᓱᐴᕐᑐᓯᔭᒥᓂᑦ. ᑲᒻᐸᓃᑦ ᓂᐅᕕᐊᑦᓴᓕᐅᓲᑦ ᑕᒪᒃᑯᓂᖓ 
ᑕᑯᑦᓴᖑᕐᑎᑕᐅᑎᑦᓯᓲᑦ ᐊᑭᓖᑦᓱᑎᒃ ᐅᓄᕐᑐᑲᓪᓚᓂᒃ. ᓂᐅᕕᐊᑦᓴᓂᒃ ᑕᑯᒐᑦᓴᖑᕐᑎᓯᓂᖅ ᐱᕙᓪᓖᒍᐊᕐᓂᓴᐅᓲᖅ 
ᓴᓂᐊᓂ ᐊᑭᓖᓂᕐᒥᒃ ᐱᒍᒪᓕᕐᑎᓯᒍᓯᑐᖄᓗᒻᒥᒃ.

ᑐᑭᖓᑦ ᑕᑯᑦᓴᐅᑎᑦᓯᓕᕐᓂᒥᒃ ᑐᐹᑭᓕᐅᕐᑎᐊᓗᒃ “ᐱᐅᓯᐅᑦᓯᐊᖏᑦᑐᑰᕐᓂᓕᒃ”.

ᑐᑭᓕᒃ ᑕᑯᑦᓴᐅᑎᑦᓯᓂᕐᒥᒃ ᑐᐹᑭᓕᐅᕐᑎᐊᓗᐃᑦ ᐅᐃᕕᑦᑐᐸᐅᔭᓘᒋᐊᖏᓐᓂᑦ, ᐅᑉᐱᒋᔭᐅᒋᐊᖃᖕᖏᓚᕆᑦᑐᑦ,  
ᑕᑯᑦᓴᐅᑎᓗᒍᓗ ᓂᑯᑏᓐ ᓂᐅᕕᐊᑦᓴᐅᖏᓐᓇᕆᑐᓴᐅᒋᐊᖓᓂᑦ, ᓂᐅᕐᕈᓯᕐᑕᐅᒍᓐᓇᑑᒐᓗᐊᖅ ᐱᖁᔭᕐᓂ 
ᓯᖁᒥᑦᓯᔭᖏᒻᒪ. (ᐃᒻᒪᖄ ᓯᕗᓂᕐᒥᒃ, ᓂᐅᕐᕈᓯᕐᑕᐅᖃᔦᒍᒫᕐᑑᒐᓗᐊᖅ. ᐱᖁᔭᑎᒍᑦ!)

‘ᑐᐹᑭᓕᐅᕐᑎᐊᓗᐃᑦ‘ 
ᖃᑭᓚᕿᑎᑕᐅᕙᓪᓕᐊᑐᐃᓐᓇᑐᑦ 

ᓱᐴᕈᓯᔭᓲᓄᑦ.

ᑐᐹᑭᓕᐅᕐᑎᐊᓗᐃᑦ ᓴᓪᓗᑐᕕᓂᐅᓚᐅᕐᓯᒪᔪᑦ ᓂᑯᑏᑦ 
ᐅᐃᕆᒪᓇᖕᖏᓂᕋᕐᓱᒍ ᓱᐴᕈᓯᔭᕐᓂᓗ ‘ᐊᑦᑕᓇᖕᖏᓂᕋᕐᓱᒍ.‘

ᐊᒻᒪᓗ ᐱᔪᒪᔭᐅᑎᑦᓯᒐᓱᐊᕐᕈᓯᖃᕐᐸᓱᑎᒃ ᐱᐊᕋᓄᑦ ᐅᕕᒐᕐᑐᓄᓪᓗ 
ᐱᒍᒪᔭᐅᓕᒍᓇᐅᔪᓂᒃ ᓄᕐᖃᖃᔦᓕᕐᓂᐊᒪᑕ ᓂᐅᕕᖃᑦᑕᓚᕿᓯᓗᑎᒃ 
ᐱᒍᒪᔭᕐᒥᓂᑦ. 

ᑲᒻᐸᓃᑦ ᓱᐃᓯᐊᕐᓂᐊᐱᓐᓂᒃ ᓱᐴᕈᑎᓕᐅᕐᐸᓚᐅᕐᑐᑦ ᐱᐊᕋᕐᓂᒃ 
ᐅᓇᒻᒥᓱᓕᕐᑎᓯᒐᓱᐊᕐᓂᒥᓄᑦ.

ᖃᒻᒥᒃ,ᖁᕝᕙᕆᐊᕆᓂᖃᖃᑦᑕᕋᑖᓚᐅᔪᒻᒥᔪᑦ ᐳᔪᓕᐅᓲᓂᑦ 
(ᓂᐅᕐᕈᓯᒐᓱᐊᕐᓱᑎᒃ ᐃᑯᒪᑎᒍᑦ ᓱᐴᕐᑐᒐᐅᓕᕐᑐᓂᑦ) 
ᖃᑭᒋᐊᓪᓚᕈᑎᑦᓴᒥᓂᑦ.

ᑐᓴᐅᒪᕖᑦ “ᓂᐅᕕᐊᑦᓴᖅ ᑕᑯᒐᑦᓴᖑᕐᑎᑕᐅᓂᕐᒥᒃ”

ᖃᓄᖅ ᓱᐴᓯᔭᕐᓂᖅ ᐅᕙᑦᑎᓂᒃ ᓱᕐᕃᓂᕐᓗᓂᖃᓲᖑᒻᒪᖔᑦ

6. ᓱᐴᕈᓯᔭᕐᓂᖅ ᐊᕐᓵᓂᓲᖅ ᐃᓂᖁᓇᕐᓂᐊᐱᑦᑎᓂᑦ 
ᓴᓇᒪᑦᓯᐊᓂᐊᐱᑦᑎᓂᓪᓗ

ᓱᐴᕈᓯᔭᓲᖑᒍᕕᑦ, ᑌᒣᓕᓚᕿᓚᕐᓂᐊᑐᑎᑦ ᐅᑯᐊᑎᑐᑦ:

1.	 ᐃᒧᓪᓗᑖᕐᓗᑎᑦ ᖃᓂᕐᐱᑦ ᐊᕙᓗᓕᒫᖓᒍᑦ. ᒥᓪᓗᐊᒋᐊᑲᑦᑕᓯᒪᓂᕐᓄᑦ ᐅᖁᒻᒥᑕᕐᓂᐅᕕᑦ ᓱᐴᕈᑎᒥᒃ.

2.	 ᐃᒧᓪᓗᑖᕐᓗᑎᑦ ᑭᓇᒃᑰᕕᑦ ᐅᕕᒐᕐᑑᓱᑎᓱᓕ ᐱᒋᐊᕐᓂᕈᓂᒃ ᐃᒧᓪᓗᕆᓐᓂᓴᐅᓕᕐᓗᑎᒃ ᓴᓂᐊᓂ 
ᓱᐴᕈᓯᔭᓲᖑᖕᖏᑐᓂᑦ. ᓱᐳᕈᓯᔭᕐᓂᖅ ᐊᐅᑉ ᐊᐅᓚᓂᖓᓂᒃ ᓱᒃᑫᓕᑎᑦᓯᓲᖑᒻᒪᑦ.  ᐃᒧᓪᓗᑖᓚᕿᑦᓱᑎᒃ. ᐊᒻᒪᓗ 
ᐃᑦᔨᑌᓕᒐᓱᐊᓕᓂᐅᒧᑦ ᐃᔨᑉᐱᑦ ᐊᕙᓗᓕᒫᖓᒍᑦ ᖃᐅᒃᑰᕕᓪᓗ. 

3.	 ᐅᕕᓃᑦ ᓂᕕᖓᕋᔭᓕᕐᓗᓂ  ᐃᔨᑉᐱᑦ ᐊᑖᒍᑦ ᐊᓯᐊᒍᓗ ᑎᒥᑯᑦ (ᐅᑦᑑᑎᒋᓗᒍ, ᑲᑕᖓᓕᕐᑐᑦ ᐃᕕᐊᖐᒃ, ᓇᓕᕐᒥᒍᓗ) 
ᐃᓄᑐᖄᐱᐅᔮᓚᕿᓗᑎᒃ ᐅᑭᐅᑭᑦᑐᐊᐱᐅᖏᓐᓈᓱᑎᑦ. ᓱᒃᑯᓇᕐᑐᑕᖏᑦ ᓱᐴᕈᑏᑦ ᓱᒃᑯᑎᕆᓲᖑᒻᒪᑕ ᐅᕕᓂᐅᑉ 
ᐊᒥᖓᓂᒃ ᑕᓯᑦᑕᕈᓐᓇᐅᑎᖓᓂᓗ ᐅᕕᓂᕐᓂ ᓲᖑᔫᑎᑦᓯᒍᑎᑐᐊᖏᓐᓂᒃ ᑕᓯᑦᑕᕈᓐᓇᕈᑎᑐᐊᖏᓐᓂᒃ.

4.	 ᐅᑭᐅᕆᑦᓯᕙᓪᓕᐊᓂᕐᒨᖓᔪᐃᑦ ᐅᕕᓂᕐᒥ ᑕᑯᑦᓴᐅᓕᓲᑦ ᑕᐅᑦᑐᐃᕈᕐᓃᓗ ᐅᕕᓂᕐᒥᒍᑦ. 
ᐊᓂᕐᓂᑕᕐᑕᖏᓗᐊᓕᕐᓂᖓᓄᑦ ᐅᕕᓂᖓᑕ.

5.	 ᓄᔦᕈᕐᓃᑦ ᓄᔭᖏᓗ ᓴᒃᒑᐱᖑᕐᑐᐃᑦ. ᐊᓂᕐᓂᑕᕐᑕᖏᓗᐊᕐᓕᕐᓂᒥᓄᑦ ᓂᐊᖂᑉ ᓄᔭᓕᐅᕐᕕᖓᑦ 
ᓱᒃᑯᐊᑎᕐᑕᐅᓂᖏᓐᓄᓗ ᓴᓇᒪᒍᓯᖏᑦᑕ ᓄᔭᓕᐅᕐᕖᑦ.

6.	 ᓱᐳᕈᓯᔭᕐᑑᑉ ᑎᑭᖓ ᑯᑭᖏᓪᓗ ᐱᕐᖃᔦᕐᑐᒥᒃ ᑕᐅᑦᑐᖃᓕᕐᑐᑦ ᑭᒍᑎᖏᓗ ᖁᕐᓱᑕᐅᓕᕐᑐᑦ. ᓂᑯᑏᓐ ᐊᓯᑦᔩᓲᑦ 
ᑕᐅᑦᑐᕆᔭᐅᔪᒥᒃ.

7.	 ᖃᓂᕐᓱᓂᐅᓕᕐᓃᑦ, ᒪᖕᖑᖏᑦ ᐊᓐᓂᐊᓕᕐᓱᑎᒃ, ᑭᒍᑌᔭᕐᐸᓕᕐᓱᑎᒃ. ᐊᓂᕐᓂᕐᑕᕐᑕᖏᓗᐊᓕᕐᓂᖓᓄᑦ ᐊᐅᒃ 
ᐊᕐᖁᓴᕐᑐᖅ.

ᑕᑯᒋᐊᑦᓯᐊᓗᒋᒃ ᑖᒃᑯᐊ  
ᖃᕆᒌᒃᓇᓗᓀᕈᓐᓇᐯᑦ ᓱᐳᕈᓯᔭᕐᓲᖅ?

ᐃᑉᐱᒍᓲᒻᒥᓚᐅᕐᓯᒪᒍᓇᐃᑦᓴᑐᑎᑦ ᓱᕐᕋᐅᑕᐅᒪᔪᒥᒃ ᓱᐴᕈᓯᔭᕐᓂᒧᑦ ᐃᓂᖁᓇᕐᑑᖃᑦᑕᓯᒪᔪᒥᒃ 
ᓴᓇᒪᑦᓯᐊᓂᖃᖃᑦᑕᓯᒪᔪᒥᓪᓗ ᖃᐅᔨᒪᔭᕐᓂᐅᕕᑦ? ᓱᐴᕈᓯᔭᓲᖑᒍᕕᑦ, ᓇᓪᓕᖏᓐᓄᑦ ᓱᕐᕃᓂᐅᔪᓄᑦ 
ᑲᕙᕆᓂᕐᐹᒋᒐᔭᕐᑕᐃᑦ ᓱᕐᕋᑕᐅᓐᓂᕈᕕᑦ ᐊᒻᒪᓗ ᓲᒨᑦ?

ᓇᓗᓇᒐᓛᖕᖏᑐᖅ ᐃᓓ  ᑕᒃᑯᐊ  ᐃᑉᐱᒋᑦᓱᒋ ᑦᓇᓪᓕᐊ  ᓱᐴᕈᓯᔭᕐᑎᐅᓲᖑᒋᐊᖓ , ᐃᓓ?

ᖃᓄᖅ ᓱᐴᕈᓯᔭᕐᓂᖅ ᐊᕐᓵᓂᓲᖅ 
ᐃᓂᖁᓇᕐᓂᐊᐱᖏᓐᓂ ᓴᓇᒪᑦᓯᐊᓂᐊᐱᖏᓐᓂᓗ 

ᓴᐴᕈᓯᔭᕐᑎᓂᒃ?

7. ᓱᐴᕈᓯᔭᕐᓂᑦ ᓱᕐᕃᓂᕐᓗᓂᖃᓲᖅ ᐃᓗᓯᑦᑎᓂᒃ

ᓱᐴᕈᓯᔭᕐᑎᐅᖏᑦᑐᑦ ᐃᖃᖕᖏᓂᕐᓴᐅᔪᐃᑦ 
ᐱᖕᖑᐊᒍᓐᓇᓂᖃᕐᓂᓴᐅᑦᓱᑎᒃ, ᓄᑭᖃᕐᓂᓴᐅᑦᓱᑎᒃ, 
ᑕᖃᓕᕐᖃᔭᖕᖏᓂᕐᓴᐅᓱᑎᒃ  ᓴᓂᐊᓂ ᓱᐴᕈᓯᔭᓲᑦ.  

ᐋᓐᓂᐊᕕᓕᐊᑦᑕᖏᓐᓂᓴᐅᓱᑎᓪᓗ.

ᓱᓇᓃᑦ ᑕᑯᕕᑦ ᑕᒃᑯᓂᖓ 
ᐱᖓᓱᓂᑦ ᐊᑦᔨᖑᐊᓂᑦ?

ᐃᓄᐃᑦ 
ᕿᑲᖕᖏᑐᐃᑦ, ᐱᖕᖑᐊᑐᐃᑦ, 

ᖃᓄᐃᖕᖏᓯᐊᒐᓱᐊᕐᓂᒥᒃ ᐃᓅᓯᓖᑦ.

ᓱᕐᕋᑕᐅᒍᓐᓇᓂᐅᔪᓂᒃ 
ᐃᓂᖁᓇᕐᓂᖏᓐᓂ ᓴᓇᒪᑦᓯᐊᒍᓐᓇᓂᖏᓐᓄᓗ 

ᓵᖕᖓᓯᕋᑖᑫᓐᓇᕋᑦᑕ ᑕᑯᒥᓇᖕᖏᑑᒍᓐᓇᓱᓂᓗ ᑲᕙᓕᕐᑎᓯᒍᓐᓇᓱᓂᓗ, 
ᓯᓚᑎᑦᑕᖓᒎᑐᐃᓐᓇᒪᑕ, ᓱᕐᕋᑕᐅᒪᔪᓂᒃᓱᕐᖁᐃᓯᑦᓱᑎᒃ ᑎᒥᑦᑕ ᓯᓚᑎᖓᓂᒃ. 

ᒫᓐᓇᓕᒃ, ᐊᐱᕐᓱᒍᑎᒋᓚᐅᕐᓚᕗᑦ.  ᖃᓄᕐᓖ ᓱᕈᐳᓯᔭᕐᓂᐅᔪᖅ ᓱᕐᕃᓂᕐᓗᓂᖃᓲᖑᕙ 
ᐃᓗᒥᐅᑕᑦᑎᓂ ᐃᕐᕋᕕᑦᑎᓃᑦᑐᓂᑦ ᐃᓘᓐᓇᒍᓗ 
ᖃᓄᐃᖏᓯᐊᕐᓂᕆᔭᑦᑎᓂᒃ ᓱᕐᓗ ᐃᓗᓯᑦᑎᓂᒃ?

 
ᖃᑦᓯᐅᕙ ᓱᐳᕈᓯᔭᕐᑐᑦ?

ᐃᔪᐹ!  ᖃᐅᔨᕗᖓ!! 

ᖃᓄᖅ ᓱᐴᓯᔭᕐᓂᖅ ᐅᕙᑦᑎᓂᒃ ᓱᕐᕃᓂᕐᓗᓂᖃᓲᖑᒻᒪᖔᑦ

ᖃᓄᐃᑦᑐᓃᑦ ᖃᓄᐃᑦᔪᑎᑖᕐᑎᓯᓲᖅᐃᓗᓯᑦᑎᓂᒃ ᓴᐴᕈᓯᔭᕐᐸᓂᖅ?

ᓱᐳᕈᓯᔭᕐᐸᓂᖅ ᐊᒥᓱᒻᒪᕆᐊᓗᓐᓂᒃ ᖃᓄᐃᓚᖀᓲᖅ ᐃᓗᓯᕐᓗᓚᖀᑦᓱᓂ ᐃᒫᒃ:
•	 ᐳᕙᒻᒥᒍᑦ ᐋᓐᓂᐊᒥᒃ ᐋᕐᕿᑕᐅᕐᖃᔭᖕᖏᑐᑦᑖᓂᒃ
•	 ᖃᓂᕐᒥᒍᑦ ᐋᓐᓂᐊᒥᒃ ᐋᕐᕿᑕᐅᕐᖃᔭᖕᖏᑐᑦᑖᓂᒃ
•	 ᐃᒡᒋᐊᒥᒍᑦ ᐋᓐᓂᐊᒥᒃ ᐋᕐᕿᑕᐅᕐᖃᔭᖕᖏᑐᑦᑖᓂᒃ
•	 ᐃᕕᐊᒥᒍᑦ ᐋᓐᓂᐊᒥᒃ ᐋᕐᕿᑕᐅᕐᖃᔭᖕᖏᑐᑦᑖᓂᒃ
•	 ᒪᑦᓴᒥᒍᑦ/ᕿᓂᕐᓯᑲᓪᓚᒥᒍᑦ ᐋᓐᓂᐊᒥᒃ ᐋᕐᕿᑕᐅᕐᖃᔭᖕᖏᑐᑦᑖᓂᒃ
•	 ᓇᑲᓱᒻᒥᒍᑦ ᐋᓐᓂᐊᒥᒃ ᐋᕐᕿᑕᐅᕐᖃᔭᖕᖏᑐᑦᑖᓂᒃ
•	 ᐃᓪᓕᐊᑉ ᐹᖓᒍᑦ ᐋᓐᓂᐊᒥᒃ ᐋᕐᕿᑕᐅᕐᖃᔭᖕᖏᑐᑦᑖᓂᒃ
•	 ᐆᒻᒪᑎᕐᓗᓂᖅ
•	 ᑕᐅᑐᖕᖏᓕᓂᖅ
•	 ᐊᕿᐊᕈᕐᒥᒍᑦ ᐊᒥᕐᓗᓂᖅ/ᐅᖑᔭᕐᑖᓃᑦ/ᐊᒻᒪᑎᕐᓃᑦ/ᐸᒃᑭᐅᔭᕐᑖᓃᑦ
•	 ᐊᐅᑉ ᐊᕐᖁᑎᒻᒪᕆᖏᑦ ᓱᕐᕋᑕᐅᒪᓂᕐᓗᓂᖃᓕᕐᑐᑦ
•	 ᐱᐊᕋᓕᐅᕐᕕᖏᑦ ᐱᓀᓕᔭᑦ
•	 ᓯᐅᓂᖏᑦ ᐱᕐᖃᔦᓕᕐᐸᓕᐊᓚᕿᔪᑦ (ᓴᐅᓂᓕᕆᓂᖅ), ᐊᓯᖏᓗ

ᖃᐅᔨᒪᕖᑦ: ᐃᓄᑐᐃᓐᓀᑦ ᐊᕐᓀᑦ ᐳᕙᒻᒥᑎᒍᑦ ᐋᕐᕿᑕᐅᕐᖃᔭᖕᖏᑐᕐᑖᓂᕐᓴᐅᓕᕐᒪᑕ??

ᑕᑯᒋᐊᒃᑲᓂᕈᓐᓇᑯᕕᒃᑭᑦ ᐋᓐᓂᐊᑖᕆᔭᐅᒍᓐᓇᑐᑦ ᖁᓚᖓᓂ, ᑕᑯᓂᐊᕐᐳᑎ ᐃᓱᓕᒍᑎᖃᑫᓐᓇᕆᐊᖓᓂᒃ 
‘ᐊᓯᖏᓪᓗ — ᑐᑭᖃᕐᓱᓂ ᐊᒥᓱᒋᐊᓪᓚᑲᓂᐅᒻᒪᑕᓱᓕ ᐃᓱᒫᓗᑦᑎᓴᐅᒋᐊᓖᑦ. ᕿᒥᕐᕈᖃᑎᒌᑦᑕ 
ᖃᐅᔨᕐᖃᒥᒋᔭᖏᓐᓂ ᖃᐅᔨᓴᕐᑏᑦ.

ᓱᐴᕈᓯᔭᕐᓂᒃ ᓱᕐᕃᓂᕐᓗᓂᖃᓲᖅ ᖃᕆᑕᕆᔭᐅᔪᒥᒃ

ᖃᕆᑕᖅ ᐱᕈᕐᐸᓕᐊᖏᓐᓇᓲᖑᒻᒪᑦ ᐱᕙᓪᓕᐊᑐᐃᓐᓇᓱᓂᓗ 26ᓂᒃ ᐊᕐᕌᒍᓂᑦ. ᓯᕗᑯᑦᓯᐊᓃᑦᑐ ᖃᐅᒃᑯᐊᓃᑦᓱᓂ, 
ᐃᑉᐱᒋᔭᖃᕐᓱᓂ ᐱᓀᓗᑦᓯᒪᔪᓂᒃ ᓵᖕᖓᓯᒍᓐᓇᓂᕐᒥᒃ, ᐃᖃᐅᒪᒍᓐᓇᓂᑦᑎᓂᒃ, ᐃᑉᐱᓂᐊᕐᓂᑎᓐᓂᒃ, 
ᐱᓂᐊᕐᓂᖃᕐᕕᖃᓯᐊᕿᑎᑦᓯᑌᓕᔨᐅᑦᓱᓂ , ᐃᓅᖃᑎᖃᕈᓐᓇᓕᕐᑎᓯᓂᕐᒥᒃ ᐊᐅᓚᒍᓐᓇᓂᕐᒥᓗ.

ᖃᐅᔨᓴᕐᑏᑦ ᑕᑯᑦᓴᐅᑎᑦᓯᔪᑦ ᐅᕕᒐᕐᑐᓅᖓᔪᑦ, ᓯᕗᐊᑯᑦᓯᐊᓃᑐᑉ ᖃᕆᑕᐅᔫᑉ 
ᓱᐳᕉᓯᔭᕐᑎᓂᒃ 3%ᓗᐊᒥᒃ ᓵᓐᓂᓴᕕᓂᐅᒋᐊᖓᓄᑦ ᓴᓂᐊᓂ ᓱᐴᕈᓯᔭᕐᖃᔭᖕᖏᑐᐃᑦ. 
ᓲᕐᓗ, ᖃᕆᑕᖏᑦ ᓱᐴᕈᓯᔭᓲᑦ ᒥᑭᓂᕐᓴᐅᓲᖑᒋᐊᖏᓐᓂᒃ ᓴᓂᐊᓂ 
ᓱᐴᕈᓯᔭᕐᖃᔭᖕᖏᑐᐃᑦ!
Akkermans SEA et al. “Effect of tobacco smoking on frontal cortical 
thickness development: A longitudinal study in a mixed cohort of ADHD-
affected and -unaffected youth.” European Neuropsychopharmacology 
(2017). 10;27(10), p. 1022–31..



14

ᓄᓇᕕᒻᒥ ᐃᓗᓯᓕᕆᓂᕐᒧᑦ  ᑲᑎᒪᔩᑦ

ᓱᐴᕈᓯᔭᕐᓂᖅ ᐊᒻᒪᓗ ᐳᐃᒍᕐᑕᓕᕐᓂᖅ

ᓱᐴᕈᓯᔭᕐᓂᒃ ᐃᓚᐅᕗᖅ ᖁᓕᐅᖕᖏᒐᕐᑐᓄᑦ ᐃᓕᒪᓇᕐᑐᒦᑦᑎᓯᒍᑎᐅᒍᓐᓇᑐᓄᑦ 
ᐳᐃᒍᕐᑕᓕᕐᓂᓄᑦ (ᐊᓯᖏᑦ ᐅᑯᐊᖑᑎᓪᓗᒋᑦ:   ᐃᓕᓴᕐᓯᒪᑦᓯᐊᖏᓐᓂᖅ, ᑐᓯᓐᓚᓐᓂᖅ, 
ᐊᐅᕐᒥᒍᑦ  ᐳᓪᓚᖃᓗᐊᓕᕐᓂᖅ, ᖁᐃᓂᓗᐊᓕᕐᓂᖅ, ᑲᑕᓗᖓᓂᖅ, ᑎᒥᒻᒥᓂᒃ 
ᕿᑲᓗᐊᕐᑎᓯᓂᖅ, ᐳᓚᒪᑐᐃᓐᓇᓕᕐᓂ, ᐊᐅᒃᑯᓗ ᐱᑕᑦᓴᖃᓗᐊᓕᕐᓂᖅ.
Frankish, H. et Horton, R. “Prevention and management of dementia: 
a priority for public health.” The Lancet (16 déc. 2017). Vol. 390, p. 2614–5.

ᖃᑦᓯᐅᕚᑦ ᐃᑉᐱᒋᑦᓱᒋᑦ ᑖᒃᑯᐊ ᐃᓕᒪᓇᕐᑐᒦᓚᕿᐅᑎᐅᒍᓐᓇᑐᑦ ᐳᐃᒍᕐᑕᓕᕐᓂᒨᖓᔪᓂᑦ ᐊᑑᑎᓕᕐᑕᑎᑦ?  
ᓇᓪᓕᐊᖐᑦ ᐊᓯᑦᔨᒋᐊᕈᑎᒋᒍᓐᓇᑕᑎᑦ?

ᓱᐳᕉᓯᔭᕐᓂᒃ ᓱᕐᕃᓂᕐᓗᓂᖃᓲᖅ ᐃᓱᒪᑦᓯᐊᒐᓱᐊᕈᓯᑦᑎᓂᒃ

ᓱᐴᕈᓯᔭᕐᓂᑦᓱᕐᕃᓂᕐᓗᓂᖃᓲᖅ ᑐᓵᓂᑦᑎᓂᒃ

Hu, H. et al. “Smoking, smoking cessation, and the risk of hearing loss: Japan Epidemiology 
Collaboration on Occupational Health Study.” Nicotine & Tobacco Research (2018). p. 1–8.

ᓱᐳᕈᓯᔭᕐᓂᖅ ᓱᕐᕃᓂᕐᓗᓂᖃᓲᖅ ᓄᓕᐊᑦᓯᐊᒍᓐᓇᓂᐅᔪᓂᑦ

ᓱᐴᕈᓯᔭᕐᓂᒃ ᐃᓱᒪᑎᒍᑦ ᐋᓐᓂᐊᑎᓯᒍᓐᓇᑐᖅ ᑕᐸᓀᑦᑐᓂᒃ, ᐃᓚᒋᔭᐅᑎᓪᓗᒍ 
ᐃᓱᒪᑦᓯᐊᖃᔭᐃᓕᕐᓂᒃ.
ᑕᑯᓐᓇᕋᖃᑦᑎᑦᓯᓕᕐᓂᖅ (ᑕᑯᒍᕕᑦ, ᑐᓵᒍᕕᑦ ᓀᒪᒍᕕᑦ, ᐃᑉᐱᓂᐊᕈᕕᑦ 
ᓱᓇᐅᖕᖏᑐᓂᒃ,ᐅᑦᑐᕋᐅᑎᒋᓗᒍ ᑕᑯᔪᕆᖃᑦᑕᑯᕕᑦ ᐃᕐᓯᓇᕐᑐᐊᓗᓂᒃ ᐅᕝᕙᓘᓐᓃᑦ 
ᓱᓕᖕᖏᑐᓂᒃ ᐅᑉᐱᖃᑦᑕᓕᕈᕕᑦ (ᐅᑉᐱᒋᔭᒐᖃᓕᕐᓱᑎᒃ ᓱᓕᖕᖏᑐᐊᓗᓐᓂᒃ  
ᐅᑦᑑᑎᒋᓗᒍ. ‘ᐃᓄᓐᓄᑦ ᑐᖁᓐᓇᑐᒥᒃ ᐱᑎᑕᐅᒐᓱᐊᖃᑦᑕᖁᖓ‘).

ᐊᒥᓱᐃᑦ ᐃᓄᐃᑦ ᖃᐅᔨᒪᔪᑦ ᓱᐴᕈᓯᔭᕐᓂᒃ ᑎᒥᐅᑉ ᑕᖃᖏᓐᓂᒃ 
ᓂᕈᑭᓪᓖᓲᖑᒋᐊᖓᓂᒃ, ᑌᒣᒻᒪᑦ ᓱᐴᕈᓯᔭᓲᑦ ᐅᒻᒪᑎᕐᓗᓯᖏᓐᓇᕈᓇᐅᓂᕐᓭᑦ, 
ᖃᕆᑕᕐᒥᒍᑦ ᑖᖄᓯᐊᕿᕈᓇᐅᓂᕐᓭᑦ, ᓂᐅᖏᕐᑕᐅᓚᕿᒍᓇᐅᓂᕐᓭᑦ/
ᑕᓖᕈᑕᐅᓚᕿᒍᓇᐅᓂᕐᓭᑦ, ᐊᓯᖏᓗ. ᑭᓯᐊᓂ ᐅᓇ ᑐᑭᓯᔭᐅᒋᐊᓕᒃ 
ᐃᓄᓐᓄᑦ ᓂᓕᐊᓲᓄᑦ: ᓴᖕᖐᓕᓯᒪᓕᕐᓂᖓᓄᑦ ᐊᐅᑉ ᐊᕐᖁᓵᕐᑕᓂᖓᑦ, 
ᓯᑎᓕᑦᓯᐊᖃᔭᐃᓕᑎᓯᒍᓐᑐᖅ ᐅᓱᒻᒥᒃ.

ᓱᐴᕈᓯᔭᕐᑐᐹᓗᕙᒍᓂ , ᐊᑯᓂᕆᔪᒥᓗ, ᐳᕙᒻᒥᒍᑦ ᐳᓪᓕᓚᖀᒍᓐᓇᑐᖅ.
Biebel, M. G. et al. “Male sexual function and smoking.” Sexual 
Medicine Reviews (oct. 2016). Vol. 4, no. 4. p. 366–75.

ᓴᐴᕈᓯᔭᕐᓂᖅ ᓯᑎᓕᑎᑦᓯᖃᔦᓕᕐᑎᓯᒍᓐᓇᑐᖅ

ᖃᐅᔨᓴᕐᑏᑦ 
ᑕᑯᑦᓴᐅᑎᑦᓯᔪᖅ ᓱᐴᕈᓯᔭᕐᑏᑦ 

ᑐᓵᕐᖃᔦᓕᒍᓐᓇᓂᕐᓴᐅᒋᐊᖏᓐᓂᑦ, ᐊᒻᒪᓗ 
ᓱᐴᕈᓯᔭᕐᑐᑕᕐᓂᖏᑦ ᐅᓄᕐᓯᒋᐊᑕᒫᑦ, ᑐᓵᓂᖏᑦ 

ᓱᕐᕋᑕᐅᓂᕐᓴᐅᓲᖑᑦᓱᑎᒃ.

ᑐᓴᕋᑦᓴᓯᐊᕐᑕᖃᕐᐹ? 
ᓄᕐᖃᓂᖅ ᓱᐳᕈᓯᔭᕐᓂᒥᒃ ᑐᓵᒍᓐᓇᓂᕐᒥᒃ 

ᐊᑐᑎᖕᖏᓚᖀᕋᔭᕐᑐᖅ, ᐊᓪᓛᑦ ᓱᐴᕈᓯᔭᕐᖃᔦᕐᖃᒦᑦ.

ᖃᓄᖅ ᓱᐴᓯᔭᕐᓂᖅ ᐅᕙᑦᑎᓂᒃ ᓱᕐᕃᓂᕐᓗᓂᖃᓲᖑᒻᒪᖔᑦ

ᓱᐴᕈᓯᔭᕐᓂᖅ ᓱᕐᕃᓂᕐᓗᓂᖃᓲᖅ ᐱᐊᕋᑦᑖᕈᓐᓇᓂᕐᒥᒃ 
ᐃᓄᓪᓘ ᓴᓇᒪᒍᓯᒋᒋᐊᓕᖏᓐᓂᒃ.

ᐊᑦᑕᓇᖕᖏᑑᕙ ᓱᐴᕈᓯᔭᕐᐸᓂᖅ ᐊᑕᐅᓯᕐᒥ ᒪᕐᕉᓂᓘᓐᓃᑦ ᐅᓪᓗᑕᒫᑦ?

ᓄᑖᒥᒃ ᓱᕐᖁᐃᓯᓯᒪᓕᕐᒥᔪᑦ ᓱᐴᕈᓯᔭᕐᓂᒃ ᐃᓕᖓᒋᐊᖓᑦ ᐱᐊᕋᑦᓴᑖᕐᑎᓯᖃᔭᐃᒍᓐᓇᑎᑦᓯᓚᕿᒍᓐᓇᓂᖓᓂᒃ 
ᐊᖑᓂᑦ, ᖃᐸᖏᑦ ᓱᕐᕋᑕᐅᓂᕐᓗᓂᖃᕈᓐᓇᒋᐊᖏᓐᓄᑦ, ᓴᓇᒻᒪᑕᖏᓗ  ᓱᒃᑯᐊᑎᕐᑕᐅᓂᖃᕈᓐᓇᓱᑎᒃ.  ᓴᓇᒍᓯᐅᑉ 
ᐊᓯᑦᔨᓕᕐᓯᒪᓂᖏᑦ ᐊᑕᑕᖓᑎᒍᑦ ᑐᓂᔭᐅᒍᓐᓇᓱᑎᒃ ᕿᑐᕐᖓᖏᓐᓄᑦ.  ᓱᕈᓰᑦ ᐊᖑᑏᓪᓗ ᓄᕐᖃᑐᑦᓴᐅᓚᕿᔪᑦ 
ᓱᐴᕈᓯᔭᕐᓂᒥᒃ ᕿᑐᕐᖏᐅᒋᐊᓚᐅᕋᑎᒃ, ᐱᕕᓕᒫᑎᒍᑦ ᐊᓯᑦᔨᓂᕐᓗᓂᐅᓕᕐᑐᓂᑦ ᑭᖑᕙᑦᓴᒥᓅᔦᕙᓂᐊᖕᖏᒻᒪᑕ.
Beal, M. A. et al. “From sperm to offspring: Assessing the heritable genetic consequences of 
paternal smoking and potential public health impacts.” Mutation Research (juillet 2017). 773, 
p. 26-50.

ᐊᐅᑲ!

ᐊᒥᐊᔨᑲᒥ ᐱᕈᐃᓐᓈᓂᕐᓅᖓᔪᓕᕆᕕᒃ ᓱᕐᖁᐃᓯᓂᖃᕐᓂᒪᑕ ᓱᐴᕈᓯᔭᓲᑦ ᐊᑕᐅᓯᐅᖕᖏᑐᒥᓪᓘᓃᑦ ᐅᓪᓗᑕᒫᑦ 
ᐃᓄᓯᓕᒫᕐᒥᓂᒃ 64%ᓗᐊᓂᑦ ᑐᖁᓚᕿᒍᑎᖃᕈᓐᓇᕆᐊᖏᓐᓄᑦ ᓴᓂᐊᓂ ᓱᐴᕈᓯᔭᕐᑎᐅᖏᑦᑐᐃᑦ. ᓱᐴᕈᓯᔭᓲᑦ 
1-10ᓂᑦ ᐅᓪᓗᑕᒫᑦ 87%ᓗᐊᓂᒃ ᑐᖁᓚᕿᒍᑎᖃᕈᓐᓇᑎᓪᓗᒋᑦ.
Inoue-Choi, M. et al. “Association of long-term, low-intensity smoking with all-cause and 
cause-specific mortality in the National Institutes of Health–AARP Diet and Health Study.” 
JAMA Internal Medicine (2017). (1), p. 87–95.

ᖃᐅᔨᓴᕐᑏᑦ ᕿᒥᕐᕈᑐᕕᓂᐅᒻᒪᑕ ᖃᐅᔨᓴᕈᑎᐅᖃᑦᑕᓂᐅᔪᓂᒃ ᐆᒻᒪᑎᒻᒥᑕ ᑕᖃᖓᒍᑦ ᐋᓐᓂᐊᓕᕐᓯᒪᓂᕐᓂ 
ᖃᕆᑕᕐᒥᒍᓗ ᑕᖄᕐᑐᕕᓂᕐᓂᒃ. ᓂᕆᐅᑦᑐᕕᓂᐅᒐᓗᐊᑦ ᓱᐴᕈᓯᔭᓪᓗᐊᓱᖑᖕᖏᑐᔭᖅ (ᓱᐴᕈᓯᔭᕐᐸᓱᓂ ᐊᑕᐅᓯᕐᒥ 
ᓱᐴᕈᑎᒥᒃ ᐅᓪᓗᑕᒫᑦ) 5%ᓗᐊᖓᒍᑦ ᐃᓚᓇᕐᑐᒦᖕᖏᓂᕐᓴᐅᓕᕋᔭᒋᐊᖏᓪᓄᑦ ᓴᓂᐊᓂ ᓱᐴᕈᓯᔭᕐᑎᐅᔫᑉ 
(ᓱᐴᕈᓯᔭᕐᐸᑐᖅ 20ᓂᑦ ᓱᐴᕈᑎᓂᒃ ᐅᓪᓗᑕᒫᑦ).

ᓱᓕᓗ, ᐊᕐᕌᒍᑕᒫᑦ, ᖃᐅᔨᕐᓴᕐᑏᑦ ᓱᕐᖁᐃᓯᖃᑦᑕᖏᓐᓈᒪᑕ ᐱᓀᓗᑦᓯᒪᐅᑎᐅᒋᐊᓪᓚᕈᓐᓇᑐᓂᑦ ᓱᐴᕈᓯᔭᕐᓂᓄᑦ. 
ᑌᒣᒻᒪᑦ ᓄᕐᖃᓂᒃ ᓱᐳᕈᓯᔭᕐᓂᒥᒃ ᐱᐅᓂᕐᐹᓚᕆᐅᒋᐊᖓᓂᑦ!

ᐃᓱᓕᒍᑎᓕᐅᕐᓕᕐᑐᕕᓃᑦ ᑐᑭᓯᒍᑎᖃᕐᓱᑎᒃ: 
‘ᐊᑦᑕᓀᓐᓂᐹᑎᒍᑎᐅᕐᖃᔭᖕᖏᓚᕆᒋᐊᖓᓂᑦ ᐱᓪᓗᒋᑦ 
ᐅᒻᒪᑎᕐᓗᒍᑎᐅᒍᓐᓇᑐᐃᑦ. ᓱᐴᕈᓯᔭᕐᑏᑦ ᓄᕐᖃᒐᓱᐊᖔᑐᐃᓐᓇᑐᑦᓭᑦ 
ᐱᖕᖏᓂᕐᓴᐅᓕᒐᓱᐊᖕᖏᖔᕐᓗᑎᒃ ᐃᑯᓪᓚᑎᑦᓯᒋᐊᒐᓱᐊᕐᓂᐊᑐᐊᕈᑎᒃ ᒪᕐᕉᓂᒃ 
ᓱᕐᕋᐅᓂᕐᓗᒍᑎᐅᒻᒪᕆᐅᑦᑑᓂᒃ. 

Hackshaw, A. et al. “Low cigarette consumption and risk of coronary heart disease and stroke: 
meta-analysis of 141 cohort studies in 55 study reports.” British Medical Journal (24 jan. 2018). 
360:j 5855.

ᑌᒣᖕᖏᑐᖅ. 
ᖃᐅᔨᓚᕿᓐᓂᒪᑕ ᐃᓕᒪᓇᕈᑎᖓᑦ 

ᖁᓕᓪᓗᐊᓄᑦ ᐃᓕᒪᓇᕐᑐᒦᓐᓂᓴᐅᒋᐊᖓᑦ:  50%ᑕᑲᓵᖏᑦ 
ᐱᓪᓗᒋᑦ ᓱᐴᕈᓯᔭᕐᑏᑦ 

ᓱᐴᕈᓯᔭᓲᑦ 20ᓂᑦ ᐅᓪᓗᑕᒫᑦ.

ᓄᓇᕕᒻᒥ ᐃᓗᓯᓕᕆᓂᕐᒧᑦ  ᑲᑎᒪᔩᑦ

ᐊᑕᐅᓯᕐᑕᖓᑦ ᒪᕐᕈᑕᒫᑦ ᓱᐴᕈᓯᔭᕐᑎᐅᔪᐃᑦ 
ᑐᖁᓛᕐᓂᐊᑐᑦ ᑐᑭᐸᒨᖓᔪᒧᑦ ᐋᓂᐊᒧᑦ. 

ᑭᓯᑦᓯᒋᑦ: ᐊᑕᐅᓯᖅ ᐊᒻᒪᓗ ᒪᕐᕈᒃ ᐊᒻᒪᓗ ᐱᖓᓱᑦ ᐊᒻᒪᓗ ᓯᑕᒪᑦ ᐊᒻᒪᓗ ᑕᓪᓕᒪ ᐊᒻᒪᓗ ᐱᖓᓲᔪᕐᑐᑦ ᐊᒪᓗ ᑐᖁᒃ. 
ᓱᐴᕈᓯᔭᓲᖅ ᓇᓂᑭᐊ ᓄᓇᕐᔪᐊᒥ ᑐᖁᑦᓴᕆᕗᖅ.
ᐊᑐᐊᕐᓯᓂᕐᓂ ᑭᖑᓪᓕᐹᖓᓂ ᐅᖃᐅᓯᓕᐊᖑᒪᔫᑉ, ᑐᖁᔪᖃᕇᒋᕗᑦ ᓱᐳᕈᓯᔭᕐᑎᐅᒥᔪᒥᒃ.
ᒪᓐᓇᓕ. ᐊᓯᐊ ᑐᖁᓕᕇᒋᕗᖅ. ᓄᕐᖃᓚᐅᕐᓯᒪᖕᖏᓯᐊᕐᑐᖅ.
ᐃᓛ, ᓄᕐᖃᓂᐊᕋᓂᓗ ᓄᕐᖃᖏᓐᓂᓕᒫᖏᓐᓂᒃ ᓱᐴᕈᓯᔭᕐᑎᐅᔪᐃᑦ, ᓱᐳᕈᓯᔭᕐᑎᐅᖏᑦᑐᐃᓗ 
ᐱᒋᐊᖕᖓᓚᐅᕐᓯᒪᖕᖏᐸᑕ.

ᖃᐅᔨᒪᕖᑦ, ᑐᐹᑭ  ᐱᖁᔭᒥᒃ ᓯᖁᒥᑦᓯᓂᖃᕋᓂ ᐱᔭᑦᓴᖑᕐᑕᐅᒪᒋᐊᖓᑦ ᑐᖁᑦᓯᕙᑦᓱᓂ 50%ᑕᖏᓐᓂᒃ 
ᓱᐴᕈᓯᔭᕐᑎᐅᓲᓕᒫᑦ.

ᐊᑕᐅᓯᕐᑕᖓᑦ ᒪᕐᕉᑕᒫᑦ ᓱᐳᕈᓯᔭᕐᑎᐅᔪᖅ. ᓱᒃᑯᐃᓐᓇᕐᑑᖏᓪᓛᖅ ᐱᔭᑦᓴᖑᕐᑕᐅᒪᔪᑯᓗᐊᐱᒃ! 

ᓯᕗᓪᓕᖏᓐᓂ ᐊᕕᑦᑐᒪᔪᓃᑦᑐᓂ ᑐᑭᓯᑫᓐᓇᕋᑦᑕ ᓱᐴᕈᓯᔭᕐᓂᒃ ᐊᒥᓱᑲᓪᓛᓗᓐᓂᒃ, ᐋᓐᓂᐊᒪᕆᑦᑖᑎᑦᓯᓲᖑᒋᐊᖓᓂᒃ.  
ᐊᓱᐃᓛᓚᕆᒃ, ᐱᐅᖕᖏᓂᕐᐹᖑᒍᓐᓇᓱᓂ, ᐃᓚᖏᑦ ᐋᓐᓂᐊᑦ ᑐᖁᓚᕿᑎᑦᓯᓲᑦ ᓱᐴᕈᓯᔭᕐᑎᒥᒃ.

8. ᓱᐳᕈᓯᔭᕐᓂᖅ ᑐᖁᑦᓯᓲᖅ

ᖃᐅᔨᒪᕖᑦ ᑐᐹᑭᒃ ᑐᖁᑦᓯᓲᖑᒋᐊᖓᑦ 
ᐱᖓᓲᔪᕐᑐᐃᑦ ᑎᓪᓕᑖᖑᔭᕐᓃᑕᒪᑦ?

ᖃᓄᖅ ᓱᐴᓯᔭᕐᓂᖅ ᐅᕙᑦᑎᓂᒃ ᓱᕐᕃᓂᕐᓗᓂᖃᓲᖑᒻᒪᖔᑦ

ᓱᐴᕈᓯᔭᕐᓂᖅ ᑐᖁᓯᓚᕿᕙᑦᑐᖅ , ᐊᑕᐅᓯᕐᑕᖓᓂ ᑦ ᑐᖁᔪᐃᑦ ᐱᖓᓱᑦ ᑕᒪᑦ ᓄᓇᕕᒻᒥ.

ᓱᐳᓯᔭᕐᓂᒧᑦ ᑐᖁᓚᕿᔪᑦ ᓄᓇᕕᒻᒥ

ᓄᓇᕕᒻᒥ, ᐊᕐᕌᒍᑕᒫᑦ 50ᒐᓛᑦ ᐃᓗᕕᑦᑕᐅᓂᖃᕐᐸᑐᑦ. 15ᒐᓛᖏᑦ ᑐᐹᑭᒧᑦ ᐱᔭᐅᑎᓪᓗᒋᑦ, ᓲᕐᓗ, ᐊᑕᐅᓯᖅ 
ᐱᖓᓱᑕᒫᑦ ᐃᓗᕕᕐᑕᐅᕙᑦᑐᖅ ᐃᓕᖓᑦᓱᓂ ᑐᐹᑭᒧᑦ (ᑌᒣᑦᓭᓇᕐᒥᔪᖅ ᓄᓇᕘᒥ  ᐃᓅᕕᐊᓗᐃᑦ ᓄᓇᖃᕐᕕᖓᓂᒥᐅᑦ.)

ᐊᑦᔨᖑᐊᑦ ᐃᑲᔪᕐᓯᓚᖓᔪᖅ ᐃᕐᙯᑎᑦᓯᓚᕿᓚᖓᔪᖅ ᑕᑕᒥᓐᓇᑐᒥᒃ.

ᐅᓪᓗᑕᒫᑦ , 100 ᐅᖓᑖᓄᑦ ᑲᓇᑕᒥᐅᑦ ᑐᖁᕙᑦᑐᖅ ᓱᐴᕈᓯᔭᕐᓂᕕᓂᖓᓅᖓᔪᓂᑦ ᐋᓐᓂᐊᖃᓕᕐᓯᒪᓂᕐᒥᓄᑦ
ᑲᑎᓕᒫᓕᕋᒥᒃ 48,000ᓗᐊᑦ ᑐᖁᔪᑦ ᑐᐸᑭᓄᑦ ᑲᓇᑕᒥ ᐊᕐᕌᒍᑕᒫᑦ 
ᓄᓇᕐᔪᐊᓕᒫᒥ, 8 ᒥᓕᐊᓐᑲᓭᑦ ᑐᖁᕙᑦᑐᑦ ᑐᐹᑭᒧᑦ ᐊᕐᕌᒍᑕᒫᑦ.

ᓲᑭᐊᒻᒪᕆᐊᓗᒃ.

ᐃᓚᖏᑦ ᐃᓄᐃᑦ ᐅᖃᕐᐸᑐᑦ ᓱᐴᕈᓯᔭᕐᓂᒃ ᐊᑦᓯᔨᐊᒍᖏᐊᖓᓄᑦ ᐃᒻᒥᓂᐊᕐᓂᒧᑦ... — ᓱᒃᑫᑐᐊᐱᐅᑐᐃᓐᓇᑐᒥᒃ.

ᓄᓇᕕᒻᒥ ᐃᓗᓯᓕᕆᓂᕐᒧᑦ  ᑲᑎᒪᔩᑦ

ᐃᐅ !  ᓱᐴᕈᓯᔭᕐᓂᐅᑉ ᐳᔪᐊᓗᖓᑕ ᑎᐹᓗᐊ  ᒪᒣᑦᑐᓚᕆᐊᓗᒃ!

ᐃᓗᓐᓇᓯᐊᑎᑦᓯ ᖃᐅᔨᒪᑦᓯᐊᓕᕐᑐᓯ ᓱᐴᕈᓯᔭᕐᓂᖅ ᓱᕐᕃᓂᕐᓗᓂᖃᓲᖑᒋᐊᖓᑦ ᓱᐴᕈᓯᕐᔭᑏᑦ ᐃᓗᓯᖏᓐᓂᒃ, ᐃᓓ?

ᑭᓯᐊᓂᓕ ᐃᓗᓯᖏᑦ ᓱᐴᕈᓯᔭᕐᑎᐅᖏᑦᑐᐃᑦ?

ᑐᓴᐅᒪᕖᑦ ‘ᓱᐳᕈᓯᔭᕐᓂᐅᑉ ᐳᔪᓕᐊᖓᓂ‘ (SHS)?

ᓱᐴᕈᓯᔭᕐᓂᐅᑉ ᐳᔪᓕᐊᖓᑦ ᐱᓀᓗᑕᐅᕙ ᓄᓇᕕᒻᒥ?

ᓱᐳᕈᓯᔭᕐᓂᐅᑉ ᐳᔪᓕᐊᖓᑦ (SHS) ᐳᔪᖅ ᐃᕐᐸᓲᖅ ᐊᓂᕐᑎᕆᔭᐅᓚᖓᔪᒥᒃ ᓱᐴᕈᓯᔭᕐᑐᖃᑐᐊᕐᒪᑦ ᐃᓪᓘᑉ 
ᐃᓗᐊᓂ.ᑕᒪᓐᓇ ᑌᔭᐅᒍᓯᖃᓲᖅ  ᐃᓛᓐᓂ ᕻ ᐊᕙᑎᑦᑎᓅᔭᕐᑐᖅ ᑐᐹᑭᐅᑉ ᑐᔪᖔᒥᒃ ETS ᐅᕝᕙᓗᓐᓃᑦ 
‘ᐳᔫᕋᕐᑎᓯᖃᑦᑕᓱᓂ ᓱᐴᕈᓯᔭᕐᑕᒥᓂᒃ‘.

ᖃᐅᔨᔭᐅᒋᐊᓕᒃ ᐊᑦᑕᓀᑦᑑᖏᒋᐊᖓ  ᓱᐳᕈᓯᔭᕐᑐᖃᕈᓂ ᐅᕐᖂᓯᓴᐅᑎᖃᐅᑎᒥᒃ ᖃᕆᐊᕐᒥᒃ, ᐃᒐᓛᑉ 
ᐅᒃᑯᐃᑖᕐᑎᒪᔫᑉ ᓴᓂᐊᓂ, ᑭᑦᓴᐅᑎᐅᑉ ᐊᓂᕐᑎᕆᕕᖓᓂᒃ  ᓇᐅᑯᑦᓯᐊᓂᓘᓐᓃᑦ ‘ᓱᐴᕈᓯᔭᕐᕕᓕᐊᖑᒪᔪᓂᒃ‘ᐃᓪᓘᑉ 
ᐃᓗᐊᓂ. ᓱᐴᕈᓯᔭᕐᓂᐅᑉ ᐳᔪᓕᐊᖓᑦ ᐃᕐᐸᖏᓐᓈᓚᖓᔪᖅ ᐊᓂᕐᑎᕆᖃᑦᑕᓂᐊᕐᑕᑎᓐᓄᑦ.  ᑌᒣᓐᓂᑯᖓᓄᑦ 
ᐃᓄᐃᑦ ᓱᐴᕈᓯᔭᕐᐸᒋᐊᓖᑦ ᓯᓚᒥᐋᖔᖅ.

ᖃᓄᐃᓕᕐᐱᑖ? 2017ᒥ ᖃᓄᐃᖏᓯᐊᕐᒪᐋᖔᑕ ᖃᐅᔨᓴᕐᕕᖃᕐᓂᕕᓂᑎᒍᑦ ᓱᕐᖁᐃᓯᓚᕿᓐᓂᒪᑕ ᓱᐴᕈᓯᔭᕐᓂᐅᑉ 
ᐳᔪᓕᐊᖓᑦ ᐊᓂᕐᕋᐅᔪᓂᒃ ᐊᑐᑎᔭᐅᓂᕐᐸᖏᐊᖓᓄᑦ ᑐᐹᑭᐅᑉ ᐳᔪᖓᓄᑦ ᓄᓇᕕᒻᒥ ᓄᓇᓕᖏᓐᓂ.

ᖃᐅᔨᓴᕐᕕᓂᑦᓭᓇᑎᒍᑦ, ᐱᖓᓲᔪᕐᑐᑕᖏᑦ ᖁᓕᑕᒫᑦ (62% ) ᓄᓇᕕᒻᒥᐅᑉ ᐅᖃᖃᑦᑕᓂᕐᒪᑕ 
ᓱᐴᕈᓯᔭᕐᕕᐅᖏᑦᑑᓕᕐᑎᓯᒪᓂᕐᒥᓂᒃ ᐃᓪᓗᒥᑕ ᐃᓗᐊᓂ.  ᓯᑕᒪᐅᔪᖕᖏᒐᕐᑐᑕᖏᑦ ᖁᓕᑕᒫᑦ (71%) 
ᓱᐴᕈᓯᔭᕐᑎᐅᔪᐃᑦ ᓱᐴᕈᓯᔭᓲᖑᓂᕋᕐᑐᕕᓃᑦ ᓯᓚᒥ.  ᑕᒪᓐᓇ ᑐᓴᕈᒥᓇᕐᑐᓯᐊᖅ.  ᑭᓯᐊᓂ ᐅᑯᐊ ᓯᑕᒪᐅᔪᐃᑦ 
ᐃᖃᕐᑕᐅᕙᒋᐊᓖᑦ :

1.	 40%ᑕᓗᐊᖏᑦ ᓄᓇᕕᒻᒥᐅᑦ ᐃᓪᓗᒥᑕ ᐃᓗᐊᓂ ᓲᐳᕈᓯᔭᕐᐸᖏᓐᓇᑐᑦ.
2.	 2.	30%ᑕᓗᐊᖏᑦ ᐃᓪᓗᒥᑕ ᐃᓗᐊᓂ ᓱᐴᕈᓯᔭᓲᖑᖏᓐᓇᑐᑦ.
3.	 3.	ᐃᓚᖏᓐᓂ ᐃᓪᓗᓂ ᐊᒥᓱᐃᑦ ᓱᐴᕈᓯᔭᕐᑎᐅᕗᑦ (ᑕᓪᓕᒪᑦ, ᐱᖓᓲᔪᕐᑐᑦ, ᓯᑕᒪᐅᔪᖕᖏᒐᕐᑐᖅ ᐃᓛᒍᑦ 

ᐊᒥᓲᓂᕐᓴᐅᕙᑦᓱᑎᒃ) ᐃᓪᓘ ᐃᓗᐊᓂ ᓱᐳᕈᓯᔭᕐᑐᐃᓇᐅᑦᓱᑎᒃ, ᐊᓯᑦᔨᑐᕐᓯᒪᓂᖏᑦ ᓱᐳᕈᓯᔭᕐᓂᐅᑉ ᐳᔪᓕᐊᖓᓂᒃ  
ᐅᓄᕐᑐᑲᓪᓚᐅᔪᑦᓴᐅᔪᑦ. 

4.	 4.	ᐃᓄᐃᑦ ᐅᑭᐅᓖᑦ 16 ᓂᑦ ᐅᖓᑖᓄᓗ ᐃᓚᐅᓕᕐᑎᑕᐅᓐᓂᒪᑕ ᖃᓄᐃᓕᕐᐱᑖ? ᖃᐅᔨᓴᕐᓂᐅᔪᒧᑦ, 
ᐃᓚᐅᖕᖏᑑᑎᑕᐅᔪᕕᓃᑦ ᐊᒥᓱᑲᓪᓚᐅᓱᑎᒃ ᐱᐊᕃᑦ ᓄᓇᕕᐅᖑᑦᓱᑎᒃᑦ ᓱᐴᕈᓯᔭᕐᓂᐅᑉ ᐳᔪᓕᐊᖓᓄᑦ 
ᐊᓂᕐᑎᕆᕙᓐᓂᖏᑦ ᐊᓂᕐᕋᒥᓂ.

9. ᓱᐴᕈᓯᔭᕐᓂᐅᑉ ᐳᔪᓕᐊᖓᑦ 
ᓱᕐᕃᓂᕐᓗᓂᖃᓲᖅ ᐃᓗᓐᓇᖏᓐᓂ

ᐊᔪᒉᒋᓇᒍᓗ, ᖃᐅᔨᒪᔪᐃᓐᓇᐅᒐᑦᑕ 
ᓱᐴᕈᓯᕐᓂᐅᑉ ᑎᐸᖓᑦ ᒪᒣᑦᑐᐊᓗᒋᐊᖓᓂᑦ!

ᑎᐋᓗᖓᓅᖓᑐᐃᓐᓇᔭᖏᑦᑐᑦ 

ᖃᓄᖅ ᓱᐴᓯᔭᕐᓂᖅ ᐅᕙᑦᑎᓂᒃ ᓱᕐᕃᓂᕐᓗᓂᖃᓲᖑᒻᒪᖔᑦ

ᓱᓀᓐᓈ ᓱᐴᕈᓯᔭᕐᑑᑉ ᐳᔪᓕᐊᖓᑦ?

ᖃᓅᖅ ᓱᐴᕈᓯᔭᕐᓂᐅᑉ ᐳᔪᓕᐊᖓᑦ ᓱᕐᕃᓂᕐᓗᓂᖃᕈᓐᓇᐸ ᐃᓗᓯᑦᑎᓂᑦ?

ᓱᐴᕈᓯᔭᕐᓂᐅᑉ ᐳᔪᓕᐊᖓᓃᑦᓯᒪᓂᖅ ᐱᑐᑦᓯᒪᓂᕋᕐᑕᐅᒥᑦᓱᓂ ᐃᓱᒪᒻᒨᖓᔪᓂᒃ ᐊᓪᓚ 
ᑲᑕᓗᖓᕙᕐᔪᐊᓕᕐᑎᓯᒍᓐᓇᓱᓂ.

ᓱᐴᕈᓯᔭᕐᑑᑉ ᐳᔪᓕᐊᖓᑦ ᐊᓂᔪᒃ ᖃᓂᖓᓂᒃ ᐳᔪᖕᖑᒪᔪᖅ ᐊᓂᕐᑎᕆᓚᖓᔭᑦᑎᓅᔭᕐᓱᓂ  ᐳᔪᑦᓱᓂ 
ᓱᐳᕈᓯᔭᕐᑕᐅᔫᑉ ᐊᐅᒪᖓᓂᒃ ᐱᑦᓱᓂ.

ᐃᓄᐃᑦ ᓱᐴᕈᓯᔭᕐᐸᒍᑎᒃ ᐃᓪᓗᒋᔭᕐᒥᓂᑦ, ᐱᓇᓱᕝᕕᒥᓂᑦ, ᐊᓂᕐᑎᕆᓚᕿᓂᐊᕐᑐᑎᑦ 
ᓱᐴᕈᓯᔭᕐᓂᐅᑉ ᐳᔪᓕᐊᖓᓂᒃ, ᐋᓐᓂᐊᓚᕿᑎᑦᓯᒍᓐᓇᓱᓂ ᑐᖁᓚᕿᑎᑦᓯᒍᓐᓇᓱᓂᐊᓪᓛᑦ.

ᖃᐅᔨᓴᕐᓯᒪᔪᓂᑎᒍᑦ ᓱᕐᖁᐃᑎᓯᓯᒪᓕᕐᒪᑦ ᓱᐴᕈᓯᔭᕐᓂᐅᑉ ᐳᔪᓕᐊᖓᑦ 
ᓱᒃᑯᓇᕐᑐᓕᒻᒪᕆᐅᒋᐊᖓᓂᑦ ᑐᖁᓚᖀᓲᖑᓱᑦᓂ 3000ᓂᑦ ᓱᐴᕈᓯᔭᕐᑎᐅᖏᑦᑐᓂᑦ 
ᐊᕐᕌᒍᑕᒫᑦ ᑲᓇᑕᒥ. ᐃᓄᐃᑦ ᑐᖁᓲᑦ ᐳᕙᒻᒥᒍᑦ ᐱᕈᐃᓐᓈᔨᐊᖃᕐᓯᒪᓕᕐᓂᒥᓄᑦ, 
ᐅᒻᒪᑎᕐᓗᓕᕐᓯᒪᓂᕐᒥᓄᑦ, ᐊᓯᖏᓐᓄᓗ ᐱᕈᐃᓐᓈᔨᐊᖑᔪᓄᑦ (ᓇᑲᓱᒻᒥᒍᑦ, ᕿᓂᕐᓯᑲᓪᓚᒥᒍᑦ, 
ᐃᓪᓕᐊᒥᒍᑦ, ᐃᕕᐊᖏᒥᑎᒍ), ᖃᕆᑕᕐᒥᒍᑦ ᑕᖄᕐᑐᑦ, ᐃᓅᓯᓕᒪᕐᒥᓂᒃ ᐳᕙᓪᓗᓕᕐᑐᐃᑦ, 
ᐊᓯᖏᓗ.  

ᐊᒻᒪᓗᑦᑕᐅᖅ, ᐱᐊᕃᑦ ᐊᓂᕐᑎᕆᕙᑦᑐᑦ ᓱᐴᕈᓯᔭᕐᓂᐅᑉ ᐳᔪᓕᐊᖓᓂᒃ, ᓱᕐᕋᑕᐅᓂᖃᑐᐃᓐᓇᒋᐊᓖᒃ 
ᐋᓐᓂᐊᓯᐅᕐᑎᒪᕆᐅᑉ ᑌᒍᓯᒋᒐᔭᖕᖑᐊᑕᖓᓂᒃ ‘ᓄᓪᓚᖓᕐᖃᔭᖕᖏᑑᓕᕐᓂᒥᓄᑦ ᐱᓀᓗᑦᓯᔭᐅᒪᓂᓕᒻᒥᒃ‘. 
ᐆᑦᑐᕋᐅᑎᒋᓗᒍ, ᕿᑲᕐᖃᔦᑦᓯᐊᑐᑦ ᐃᑦᓱᕙᐅᑕᒦᓕᕋᓗᐊᕋᒥᒃ, ᓵᖕᖓᓯᑯᑖᕐᖃᔦᕙᓕᕐᓱᑎᒃ, ᐃᓕᓴᑦᓯᐊᖃᔦᕐᓱᑎᒃ, 
ᐊᓯᖏᓗ.  ᑕᒪᓐᓇ ᓱᒃᑯᐃᓚᖀᓪᓚᕆᒍᓐᓇᑐᖅ ᐱᐅᕋᐅᓂᕆᒋᐊᓕᖓᓂᒃ, ᔪᕆᒻᒥᔭᐃᓪᓖ?

ᐱᐊᕃᑦ ᓱᒐᓗᑦᑐᒥ ᓂᕆᐅᓐᓇᖏᓪᓚᕆᑦᑐᒥᓗ ᐃᑦᔭᖑᓯᐊᕿᒍᓐᓇᑐᑦ ᐋᓐᓂᐊᕕᒻᒦᒋᐊᖃᓚᕿᓗᑎᒃ ᐊᓯᖏᓐᓄᑦ 
ᐊᓂᕐᑎᕆᑎᑦᑎᓅᖓᔪᓂᒃ ᐋᓪᓂᐊᓄᑦ.

2. ᓱᐴᕈᑎᒃ ᐃᑯᒪᓂᑯᖓᓄᑦ ᐳᔪᓕᐊᖅ
ᖁᒻᒧᓕᐊᓲᖅ ᓱᐴᕈᑎᐅᑉ ᐊᐅᒪᖓᓂ ᐱᑦᓯᓂ.

1.	 ᓱᐴᕈᓯᔭᕐᓂᐅᑉ ᐳᔪᓕᐊᖓᑦ
ᓂᐅᒋᐊᓕᕋᒥ ᐳᔪᓕᐊᖅ ᓱᐴᕈᑎᐅᑉ ᐳᕙᓐᓅᔭᕐᖄᓲᖅ. 
ᐊᓂᐊᔭᐅᓯᑦᓱᓂ ᓱᐴᕈᓯᔭᕐᑑᑉ ᐳᕙᖏᓐᓂᒃ ᐱᑦᓱᓂ 
ᐃᓚᒋᓕᐅᑎᖃᑕᐅᓯᑦᓱᓂ ᓴᐴᕈᓯᔭᕐᓂᐅᑉ ᐳᔪᓕᐊᖓᓄᑦ.

3. ᓱᐴᕈᓯᔭᕐᑑᑉ ᐳᔪᓕᐊᖓᑦ
ᓂᐅᒋᐊᕐᑕᕕᓂᐅᑉ ᐳᔪᓕᐊᖓᑦ + ᓱᐴᕈᑎᐅᑉ ᐳᔪᓕᐊᖓᑦ ᐃᑯᒪᒐᒥ 
ᑭᓇᓕᒫᓄᑦ ᐊᓂᕐᑎᕆᕕᒋᓚᖓᔭᖓᓄᑦ, ᑕᒪᖏᓪᓄᑦ  ᓱᐴᕈᓯᔭᕐᑏᑦ 
ᓱᐴᕈᓯᔭᕐᑎᐅᖏᑦᑐᐃᓗ.

ᐃᓄᐃᑦ ᓱᐴᕈᓯᔭᓕᕋᒥᒃ ᐃᓪᓗᒥᑕ ᐃᓗᐊᓂ 
ᓄᓇᒃᑰᔪᕐᒥᑕᓘᓐᓃᑦ, ᑮᓇᑉᐸᓯᒪᒋᐊᖃᕐᑐᒍᑦ 

ᓱᕐᕌᑕᐅᒍᒪᓂᐊᖕᖏᑯᑦᑕ!

ᑕᒃᑯᐊᓕ  ᓯᓚᒨᑦᓴᒪᑕᓖ ᓱᐴᕈᓯᔭᒋᐊᕐᑐᓱᑎᒃ!

ᓱᐳᕈᓯᕐᔭᕕᐅᕙᖕᖏᑐᑦ ᐃᓪᓗᐃᑦ ᐃᓗᐊᓂ. ᓄᓇᒃᑰᔫᓂᓪᓗ

ᓱᐴᕈᓯᔭᕐᐸᓂᖅ ᓯᓚᒥ ᐱᐅᓂᕐᓴᒪᕆᐊᓗᒃ ᐱᓪᓗᒋᑦ ᓱᐴᕈᓯᔭᕐᑏᑦ ᐃᓗᓯᖏᑦ!

ᐃᓄᐃᑦ ᓱᐴᕈᓯᔭᓲᖑᖏᓐᓇᐸᑦ ᐃᓪᓗᒥᑕ ᐃᓗᐊᓂ ᓄᓇᒃᑰᔪᕐᒥᑕᓘᓐᓃᑦ ᐃᓗᐊᓂ?

ᓲᐳᕈᓯᔭᓲᖑᖏᓐᓇᐸᑕ, ᓱᐴᕈᓯᔭᖁᖔᕐᓗᒋᑦ ᓯᓚᒥ 
ᓱᐴᕈᓯᔭᕐᕕᐅᒋᐊᖃᖕᖏᑑᓕᕐᑎᓯᓗᑎᒃ ᐃᓪᓗᒥᑕ  ᓇᔪᒐᕐᒥᑕᓗ 
ᐃᓗᖏᓐᓂᒃ.

ᖃᐅᔨᒪᓕᕐᖁᑎᑦ ᐊᑦᑕᓇᕐᑐᒪᕆᐊᓘᒋᐊᖓᓂᑦ ᓱᐴᕈᓯᔭᕐᓂᐅᑉ 
ᐳᔪᓕᐊᖓᑦ, ᓇᒻᒪᖏᑦᑐᓚᕆᐅᒋᐊᖓᓂᓗ ᓱᐳᕈᓯᔭᕐᑏᑦ 
ᑐᖁᓐᓇᑐᓕᐅᕆᒻᒪᑕ ᐃᓪᓗᑎᓐᓂᒃ ᓄᓇᒃᑰᔫᑦᑎᓂᓗ ᓱᐳᕈᓯᔭᕐᓂᐅᑉ 
ᐳᔪᓕᐊᖓᓄᑦ!

ᓱᒧᐃᓐᓈ?

ᓱᐳᕈᑎᐅᑉ ᐳᔪᓕᐊᖓᓂᒃ ᐃᓗᒻᒧᑦ ᓂᐅᒋᐊᕐᓱᑎᒃ ᐊᓂᕐᑎᕆᖃᑦᑕᑐᑦ ᐱᓪᓚᕆᑦᑐᒥᒃ ᓱᐴᕈᑎᒥᒃ, ᐊᓂᕐᑎᕆᒃᑲᓂᑦᔭᒐᑎᒃ 
ᓱᐳᕈᓯᔭᕐᑕᒥᑕ ᐳᔪᓕᐊᖓᓂᒃ.

ᒪᕐᕈᕕᐊᓗᐊᑕᖕᖏᑑᓚᕿᑦᓱᑎᒃ ᓂᐅᕐᓯᖃᑦᑕᓂᕐᒥᒃ ᓱᒃᑯᓇᕐᑐᔮᓗᓕᐊᖏᓐᓂᒃ ᓱᐴᕈᑎᐅᑉ!

ᐃᕐᖃᐅᒪᕖᑦ 
ᐱᐊᕋᒃ ᑮᓇᑉᐸᓯᒪᑎᓪᓗᒍᑦ 

ᐊᓂᕐᓂᓗᒻᒥᒃ ᓂᐅᕐᖃᒋᐊᒃᑯᑎᒥᒃ? 
ᖃᐅᔨᓴᕆᐊᕆᑦ ᖃᓄᑦ ᐃᓱᒪᓐᓂᒪᖔᑕ  ᐱᓪᓗᒍ 

ᓱᐴᕈᓯᔭᕐᓂᐅᑉ ᐳᔪᓕᐊᒋᔭᖓᑦ!

ᐊᓕᐊᓇ! ᑕᒃᑯᐊ 
ᓱᐳᕈᓯᔭᒋᐊᕐᑐᓴᕐᒪᑕᓖᑦ ᓯᓚᒧᑦ 
ᓂᐅᕐᖃᓚᕿᓂᐊᖕᖏᓇᒪ 

ᓱᐳᕈᓯᔭᕐᑐᐃᑦ ᐳᔪᓕᐊᖓᓂᒃ, 
ᓂᐅᕐᖃᖃᑕᐅᓂᐊᒻᒥᒐᑎᒃ 

ᓱᐳᕈᓯᔭᕐᑕᒥᑕ ᐳᔪᓕᐊᖓᓄᑦ!

ᖃᐅᔨᒪᕖᑦ:

ᐊᓐᓄᕌᓪᓕ? 
ᐊᒪᐅᑎᒃ, ᐊᑎᒋᒃ, ᐅᓕᑲᑦᑕ, ᐅᕕᓂᕈᕐᓘᓃᑦ ᐳᔪᕐᓗᓕᐊᖑᒪᔪᑦᓯᑦᔨᑐᕐᑕᐅᓂᖃᓲᖑᕙ?

ᓯᓚᒥ ᓱᐴᕈᓯᔭᖃᑦᑕᕆᑦ!

ᐃᓛ, ᐱᐅᓗᐊᖑᐊᑐᖅ ᓄᕐᖃᓗᒍ ᓲᕐᓗ 
ᓱᐳᕈᓯᔭᕐᖃᔦᓚᕆᑐᐃᓐᓇᕈᕕᑦᐱᐅᓂᕐᐹᖅ!

ᐳᔪᕐᓗᓕᐊᖑᒪᔪᖅ!

ᑐᓴᓚᐅᕐᓯᒪᕖᑦ‘ᐳᔪᕐᓗᓕᐊᖑᒪᔪᕐᒥᒃ‘?

ᑕᑯᓯᒪᓕᕐᑐᒍᑦ ᓱᐴᓯᔭᕐᑕᐅᔫᑉ ᐳᔪᓕᐊᖓᑦ ᓱᕐᕃᓂᕐᓗᓂᖃᕈᓐᓇᒋᐊᖓᓂᒃ ᐊᓂᕐᑎᕆᔭᕐᑎᒍᑦ ᐃᓘᑉ 
ᐃᓗᐊᓂ.  ᑌᒪᓖ, ᓇᓂ ᐱᓲᖑᔪᕆᕓᑦ ᐳᔪᕐᓗᓕᐊᖑᒪᔭᐅᓂᕋᕐᑕᖅ?

ᐃᑎᓚᐅᕐᓯᒪᕖᑦ ᐃᓪᓗᒧᑦ ᓱᐳᕈᓯᔭᕐᕕᐅᔪᕕᓂᐅᔪᒧᑦ ᐳᔪᓕᐊᕕᓃᑦ ᑕᑯᑦᓴᐅᖏᓐᓈᑎᓪᓗᒋᑦ, 
ᓱᐴᕈᓯᔭᕐᕕᐅᔭᖏᒃᑲᓗᐊᕐᓱᓂ. ᑎᐸᖔᑦ ᐊᑦᔨᐅᒥᒐᓂ ᓱᐳᕈᓯᔭᕐᕕᐅᓲᒍᖕᖏᑑᑉ 
ᐃᓪᓘᑉ ᓴᓂᐊᓂ.

ᐋᐋ! ᓱᒧᓪᓕᑭᐊ?

ᓂᑯᑏᓐ ᐊᓯᖏᓗ ᓱᒃᑯᓇᕐᑐᔦᑦ ᐱᓯᒪᔪᑦ ᓱᐳᕈᓯᔭᕐᑐᕕᓂᐅᑉ ᐳᔪᓕᐊᕕᖏᓂᒃ ᓯᑦᔨᑐᐃᓪᓚᕆᑦᓱᑎᒃ 
ᐱᐅᓕᓂᐊᒐᕐᓅᔭᓲᖑᒻᒪᑕ ᐱᓗᐊᕐᑐᒥ ᐊᕿᓗᕿᑦᑕᓕᒫᖏᓐᓅᔭᕐᓱᑎᒃ (ᐃᑦᓱᕙᐅᑖᓗᒃ, ᑐᓪᓕᕃᑦ, ᑖᓗᑌᑦ,  
ᐃᓪᓖᑦ,ᐊᓯᖏᓗ) ᓵᓐᓅᔭᕐᐸᓱᑎᓗ (ᓵᑦ, ᐊᑭᓐᓀᑦ, ᖁᓛᑦ, ᓇᑏᑦ, ᐊᓂᕐᓂᖃᕐᑎᓯᒍᑏᑦ ᐃᓪᓗᒥᒃ, ᐊᓯᖏᓗ) ᐃᓪᓗᒥ.

ᑕᒪᒃᑯᐊ ᓱᒃᑯᓇᕐᑐᔦᑦ ᓗ ᐃᓪᓗᒦᒐᐅᒐᕐᓂᐊᓕᕐᒪᑕ, ᑎᑉᐯᓯᒪᑦᓱᑎᓗ ᐃᓪᓗᓕᒫᒥᒃ, 
ᐃᓗᓯᕐᓗᑲᑦᑕᓯᑦᓱᑎᒃ ᐊᑯᓂᐊᓗ ᐃᓪᓗᒃ ᓱᐳᕈᓯᔭᕐᕕᐅᒪᖕᖏᑑᓯᒪᓕᕋᓗᐊᕐᒪᑦ.

ᓄᓇᒃᑰᔪᓪᓗ ᓱᐴᕈᓯᔭᕐᕕᐅᕙᒋᐊᖃᖕᖏᓗᑐᑦᑐᑦ  ᐳᔪᕐᓗᓕᐊᖑᒪᔪᒧᑦ 
ᓱᕐᕃᓂᕐᓗᓂᖃᕐᓂᐊᖏᒻᒪᑦ.

ᐋᐋ!!

ᓄᑕᕃᑦ ᐱᐊᕃᓪᓗ ᓱᕐᕋᑕᐅᒍᓇᐅᓂᕐᐸᐅᔪᑦ ᐳᔪᕐᓗᓕᐊᖑᒪᔪᒧᑦ ᓲᕐᓗ 
ᐹᖑᕈᑕᕆᓕᕋᒥᒃ ᖃᓂᕐᒥᓅᔦᖃᑦᑕᓱᑎᒃ ᓱᒃᑯᓇᕐᑐᑕᑦᓯᓯᒪᓕᕐᑐᓂ. 
ᓄᑕᕃᑦ ᐳᔪᕐᓗᓕᐊᖑᒪᔪᒦᖃᑦᑕᕈᑎᒃ ᐃᑦᔭᖑᓚᕿᑐᐃᓐᓇᒋᐊᓖᑦ 
ᑐᖁᓚᕿᓗᑎᐊᓪᓛᑦ ᓯᓂᓐᓂᒥᓂᑦ (SIDS).

ᑕᑯᓯᒪᓕᕐᑐᒍᑦ ᖃᓄᖅ ᓱᐴᕈᓯᔭᕐᓂᖅ ᓱᕐᕃᓂᕐᓗᓂᖃᓲᖑᒻᒪᖔᑕ ᐃᓗᓯᖏᓐᓂᒃ ᓱᐴᕈᓯᔭᕐᖃᔭᖕᖏᑐᐃᑦ.  ᑌᒪᓕ 
ᐃᓗᓯᐊᐱᖏᑦ ᓈᒻᒥᔭᐅᖏᓐᓈᓱᑎᒃ ᐃᓅᓕᕋᑕᖕᖏᑐᐊᐲᑦ ᐊᒻᒪᓗ ᓄᑕᕌᐲᑦ.

ᑕᑯᒋᐊᑦᓯᐊᑭᑦ ᖃᓂᐊᐱᖓᑦ ᐊᒡᒐᖏᓐᓗ ᓈᒻᒥᔭᐅᔫᐊᐱᐅᑉ ᑖᒃᑯᓇᓂ 
ᐊᓪᓚᖑᐊᕐᑕᐅᒪᔪᓂᑦ. ᓱᕐᖁᐃᓯᒍᓐᓇᐲᑦ ᖃᓄᖅ ᓱᕐᕋᑕᐅᒪᓂᖃᒻᒪᖔᑕ?

ᐃᓅᓕᕋᑕᖕᖏᑐᒐᓭᑦ ‘ᓱᐴᕈᓯᔭᕐᑎᑕᐅᒍᓐᓇᐳᑦ‘!

ᐃᓛ, ᐃᓅᓕᕋᑕᖕᖏᑐᐊᐱᒃ ᓱᐴᕈᓯᔭᓪᓚᕆᖃᑕᐅᓲᖕᖏᑑᒐᓗᐊᖅ!

ᑭᓯᐊᓂ ᑖᒃᑯᐊ ᐊᑦᔨᖑᐊᓕᐊᕆᔭᐅᒪᔪᑦ ᐃᕐᙯᑎᑦᓯᔪᑦ ᐱᐊᕋᑦᓴᐅᑉ  ᓱᐴᕈᓯᔭᕐᑕᖓᑕ 
ᓱᒃᑯᓇᕐᑐᔭᖁᑎᖏᓐᓂᒃ ᐊᐅᖓᓄᐊᔭᕐᓱᓂ, ᖃᓚᖓᓯᑎᒍᑦ ᐱᐊᕋᑦᓴᕆᔭᐅᔪᒨᔭᓲᖑᒻᒪᑦ, 
ᐱᕈᕐᐸᓕᐊᓂᖓᓂ ᓱᒃᑯᑎᕆᓂᐊᓕᕋᒥᒃ.

ᓱᐴᕈᓯᔭᕐᑑᑉ ᐳᔪᓕᐊᖓᑦ ᐊᓪᓛᑦ ᐳᔪᓕᐊᖅ ᐊᓂᕐᑎᕆᔭᐅᔪᖅ ᐱᐊᕋᑦᓴᕆᔭᐅᔪᒨᔭᕈᓐᓇᒥᒻᒪᑦ 
ᓱᕐᕌᓂᕐᓗᓂᖃᕈᓐᓇᓱᓂᐊᓪᓛᑦ ᐃᓅᓕᕋᑕᖕᖏᑐᐊᐱᒻᒥᒃ.

ᐱᐊᕌᐱᒃ ᐃᒥᕐᓂᐊᓕᕐᒪ ᐃᒻᒧᒥᒃ, ᓱᒃᑯᓇᕐᑐᔭᕐᓂᒃ ᐊᕿᐊᕈᕐᒥᓅᔨᐊᖃᓚᕿᑦᓱᓂ, ᐊᐅᖓᓅᔭᓯᒻᒥᔪᓂᒃ 
ᑎᒥᓕᒫᖓᓅᔭᓚᕿᑎᓪᓗᒋᑦ ᓱᒃᑯᓇᕐᑐᔭᖏᑦ ᓱᐴᕈᑎᐅᑉ.

ᓄᑕᕌᒥᓃᓕᕋᒥᒃ, ᓂᑯᑏᓐ ᖁᓄᓕᒍᐊᕐᑑᑎᑦᓯᓲᖅ, ᒥᕆᐊᑎᕆᓚᕿᑎᑦᓯᓲᖑᑦᓱᓂ ᐊᒫᒪᑦᑎᑕᐅᕇᑐᐊᕐᒪᑦ, 
ᓯᓂᑦᓯᐊᖕᖏᑑᑎᑦᓯᓲᖑᑦᓱᓂᓗ.

10. ᓱᐴᕈᓯᔭᕐᓂᖅ ᓱᕐᕃᓂᕐᓗᓂᖃᓲᑦ 
ᐃᓅᓕᑕᖕᖏᑐᐊᐱᓐᓂᒃ ᓈᒻᒥᔭᐅᔪᓂᑦ

ᐊᓈᓇᒋᔭᐅᔪᖅ 
ᓱᐴᕈᓯᔭᕐᐸᒍᓂᒃ (ᖃᓂᑕᖃᕈᓂᓘᓐᓃᑦ 

ᓱᐴᕈᓯᔭᕐᑐᒥᒃ) ᐊᒫᒪᑦᑎᓯᐅᒐᕐᓂᒥᓂᒃ, ᑖᒃᑯᐊᓭᓐᓀᑦ 
ᓱᒃᑯᓇᕐᑐᐃᑦ ᐱᔪᑦ ᓱᐳᕈᓯᔭᕐᑕᐅᔪᒥᒃ ᐳᕙᖏᓐᓅᔭᕐᒥᒪᑕ 

ᐊᐅᖓᓅᔭᕐᓱᑎᒃ, ᐃᒻᒧᒨᔭᕐᓂᐊᓕᕐᒥᒐᒥᓗ.

ᑌᒣᑦᑐᑰᓲᑦ ᓄᑕᕋᒃ ᖃᕆᑕᕐᒥᒍᑦ ᓱᕐᕋᑕᐅᒪᓂᓕᒃ 
ᐊᓯᐊᒍᓗ ᑎᒥᒻᒥᒍᑦ ᓴᓇᒪᑦᓯᐊᖏᓇᕿᑦᓱᓂ 
ᐱᓪᓗᒍ ᐃᒥᐊᓗᒃ ᐃᒥᕐᑕᐅᖃᑦᑕᑐᕕᓂᖅ 
ᐱᐊᕋᑦᓴᖃᕐᓂᒥᓂᒃ.

ᑌᒫᑦᓭᓇᖅ, ᓱᐴᕈᑏᑦ ᓱᕐᕃᓂᕐᓗᓂᖃᓲᖑᒻᒥᔪᑦ 
ᐃᓅᓕᕋᑕᖕᖏᑐᐊᐱᓐᓂᒃ - ᐊᓈᓇᒋᔭᐅᔪᖅ 
ᓱᐴᕈᓯᔭᕐᐸᒍᓂ, ᖃᓂᑕᖃᓲᖑᓂᓪᓘᓂᑦ 
ᓱᐳᕉᓯᔭᓲᒥᒃ.

ᑌᔭᐅᒍᓯᖃᕐᑎᑕᕗᑦ ᐃᒫᒃ: ‘ᐱᐊᕋᖅ ᑐᐹᑭᒧᑦ 
ᓱᕐᕋᑕᐅᓯᒪᐅᑎᓕᒻᒥ‘ (FTSD).

“ᐱᐊᕋᖅ ᑐᐹᑭᒧᑦ ᓱᕐᕋᑕᐅᓯᒪᐅᑎᓕᒃ” ᐅᑯᓂᖓ ᓱᕐᕃᓂᖃᕈᓐᓇᑐᖅ

•	 ᑎᒥᖓᑕ ᓴᓇᒻᒪᒍᓯᒋᒋᐊᓕᖏᓐᓂᒃ ᐊᑦᓯᔩᒍᓐᓇᑐᖅ

•	 ᐃᓅᓕᕐᓱᑎᒃ ᑎᒥᒻᒥᒍᑦ ᐱᕈᑦᓯᐊᖏᑐᑦ (ᑎᒥᒃᑯᑦ ᐱᕈᑦᓯᐊᖏᑦᑐᖅ)

•	 ᐊᓂᕐᓂᑭᓐᓂᓴᐅᓚᕿᔪᑦ ᓄᑕᕋᐅᑉ ᑎᒥᖓᑦ

•	 ᐳᕙᖏᑦ ᓱᕐᕋᑕᐅᓂᕐᓗᓂᓖᒃ ᐃᓅᓕᕋᑕᕋᑎᒃ

•	 ᐊᐅᓇᕐᓃᑦ ᐱᐊᕋᑦᓴᖃᕐᓂᒥᓂᒃ

•	 ᐃᓅᓕᑲᐱᔨᐊᖃᕐᓃᑦ

•	 ᐅᕿᓗᐊᕐᑐᐊᐱᐅᑦᓱᑎᒃ ᐃᓅᓕᕐᓱᑎᒃ

•	 ᐊᓂᕐᑎᕆᖕᖏᑐᒥᒃ ᓄᑕᕋᕐᑖᓃᑦ

•	 ᓯᓂᖏᓐᓈᓱᑎᒃ ᑐᖁᓯᐊᕿᔪᐃᑦ (SIDS)

•	 ᐱᐊᕋᐅᖏᓐᓈᓱᑎᒃ ᐱᕈᓐᓇᔨᐊᓖᑦ ᓲᕐᓗ ᑳᒃᑎᑖᕐᓱᑎᒃ

ᑐᓴᐅᒪᕖᑦ ᐱᐊᕋᖅ ᐃᒻᒥᐊᓗᒻᒧ ᓱᕐᕋᑕᐅᓯᒪᐅᑎᓕᐅᓂᕋᕐᑕᐅᔪᒥᒃ (FASD)?

ᖃᓄᐃᑦᑐᓄᑦ ᐱᓀᓗᑦᓯᒪᔭᐅᕙᒻᒪᖔᑕ ᓱᕐᖁᐃᓯᒐᓱᐊᕈᓐᓇᐱᑦ ᐱᓪᓗᒋᑦ ᐃᓅᓕᕋᑕᖕᖏᑐᐊᐱᒃ 
ᐃᓅᓕᕋᑖᕐᖃᒥᐊᐱᓪᓘᓃᑦ?

ᑌᒣᒻᒪᑦ, ᐱᐊᕋᑦᓴᓕᓕᒫᑦ ᐃᑲᔪᕐᑕᐅᔭᒋᐊᒃᑲᓂᒋᐊᓖᒃ 
ᓴᐳᒻᒥᒪᔭᐅᑦᓯᐊᓗᑎᒃ ᓱᐴᕈᓯᔭᕐᓂᒥᒃ ᓄᕐᖃᕋᓱᐊᓕᕐᐸᑕ.

ᐅᕙᒍᓪᓗ 
ᐊᖑᑎᐅᔪᒍᑦ ᐃᑲᔪᕐᓯᓂᖃᕈᓐᓇᒥᔪᒍᑦ 

ᐱᐊᕋᑦᓴᖃᔨᐊᑦᑎᓂᒃ ᐁᑉᐸᑎᓐᓂ ᓱᐴᕈᓯᔭᕐᖃᔦᒋᐊᓯᑉᐸᑦ 
ᓱᐴᕈᓯᔭᕐᖃᔦᒪᑯᑖᑎᒍᓐᓇᓯᑎᒐᓱᐊᕐᓗᒍᐊᓪᓛᑦ ᓄᕐᖃᖃᑕᐅᓗᑕ 

ᓴᐳᒻᒥᒪᑦᓯᐊᕈᓐᓇᓯᓂᐊᕋᑦᑕ 
ᐃᓅᓕᕋᑕᖕᖏᔨᐊᕌᐱᑦᑎᓂᒃ.

ᓄᓇᕕᒻᒥ ᐃᓗᓯᓕᕆᓂᕐᒧᑦ  ᑲᑎᒪᔩᑦ

ᐃᓯᓕᒍᑎᒋᓗᒍ: ᖃᓄᕐᓖ ᐃᓱᒪᓚᕿᕕᑦ?
ᑕᑯᒋᐊᕐᓗᒋᑦ ᑐᓄᐊᓃᑦᑐᐃᑦ ᐃᓗᓕᕐᑕᖏᓐᓂ ᒪᑉᐱᑐᒐᑦ (iii-ᒦᑦᑐᑦ) ᓯᕗᓪᓕᑕᖏᓐᓃᑐᑦ ᑕᑦᓱᒪᐅᑉ 
ᒪᑉᐱᑐᒐᓕᐊᖑᒪᔫᑉ.  ᐅᖃᐅᓯᐅᔪᓕᒫᑦ ᐃᑉᐱᒋᑦᓱᒋᑦ, ᓇᓪᓕᐊ ᐃᓕᓐᓂᒃ ᓱᕐᕃᓂᕐᐸᐅᑫᓐᓇᐸ?
ᑐᑭᓯᑎᑦᓯᒍᓐᓇᐲᑦ ᓱᒨᒻᒪᖔᑕ?

ᓂᕈᐊᕐᑌᑦ ᐃᑉᐱᒋᓗᒍ, ᓇᓪᓕᐊᑦ ᓱᓪᓕᑎᖏᑦ, ᐃᓱᒪᒋᔭᐅᔪᐃᑦ, ᐃᒻᒪᖄᕐᑕᐅᔪᐃᓪᓗᓃᑦ ᐃᓗᓐᓂ 
ᐃᓱᒪᓚᕿᑎᑦᓯᓂᕐᐸᐅᔪᕆᑫᓐᓇᑕᑎᑦ?  ᓱᒧᑦ?

ᐃᓓᒋᐊᑦᓴᓗᑎᒃ ᐊᓯᖏᓐᓂᒃ ᐃᓕᖓᔪᓂᒃ  ᐆᒪᖓ ᖃᓄᖅ ᓱᐴᕈᓯᔭᕐᓂᖅ ᐅᕙᑦᑎᓂᒃ ᓱᕐᕃᓂᕐᓗᓂᖃᓲᖑᒻᒪᖔᑕ.

......................................................................................................................................................................................................................

......................................................................................................................................................................................................................

......................................................................................................................................................................................................................

......................................................................................................................................................................................................................

......................................................................................................................................................................................................................

......................................................................................................................................................................................................................

ᓱᐴᕈᓯᔭᕐᐸᓂᖅ ᓱᕐᕃᓂᕐᓗᓂᖃᓲᖅ ᐅᕙᑦᑎᓂᒃ, ᐊᑏᑦ ᓄᕐᖃᓕᕐᑕ!
ᑐᑭᓯᒋᐊᒃᑲᓂᒍᑎᑦᓭᑦ ᐱᒍᒪᒍᕕᒃᑭᑦ, ᐁᑦᐸᑕᖏᓐᓂᒃ ᒪᑉᐱᑐᒐᓕᐊᖑᒪᔪᓂᒃ  

ᑕᑯᒋᐊᑦᓴᕆᑦ  ᖃᓄᖅ ᓱᐴᕈᓯᔭᕐᓂᒥᒃ ᓄᕐᖃᓚᕿᒍᓐᓇᒪᖔᕐᐱᑦ.



ᖁᓖᑦ ᓱᕐᕃᓂᕐᓗᓂᖃᕐᐸᑐᑦ ᐅᕙᑦᑎᓂᒃ ᖁᓖᑦ ᓱᕐᕃᓂᕐᓗᓂᖃᕐᐸᑐᑦ ᐅᕙᑦᑎᓂᒃ 
ᐱᑦᔪᑕᐅᑎᓪᓗᒍ ᐱᑦᔪᑕᐅᑎᓪᓗᒍ ᓱᐴᕈᓯᔭᕐᓂᑦᓱᐴᕈᓯᔭᕐᓂᑦ

